
VLODOAME ƉE NYA LA TA
 Akpe na wò, Nɔviŋutsu Neville. [Nɔviŋutsu Neville gblɔ be,

“Amen.”—Tala.]
Megblɔ na Nɔviŋutsu Neville be, “Èka ɖe dzi be amisisi via ɖe

mele ye dzi ŋdi sia oa?”
2 Megbɔ va be mado gbe ɖa ɖe dɔnɔwo ta. Amea ɖewo ƒoƒu ɖe nusi
míe…le Kwasiɖagbe ŋdi kanyã. Nusi malé le afima la, ɖeko mena be
woava afisia le hamea me. Ke me—mesusunɛ ɣesiaɣi be enyo wu
be woado gbe ɖa ɖe dɔnɔwo ta le hamea me. Nyemenya o. Melɔña
hame la, eye be mava afisia esi ƒuƒoƒe la, amewo le afimale gbe dom
ɖa le afisia.
3 Ke le afima la ɖetugbui suea ɖe gbɔ va afima, nye ɖetugbui
dzetugbe aɖe ŋutɔ, nukaŋutie, mesusu be enɔ anyi ɖe afiaɖe le afisia
fifia, ne amewo meyi aƒeme o. Oo, mekpɔe azɔ. Ke enye nu sue
nyakpɔa ɖe. Evɔ ele dɔ lém vevie. Eye míenɔ to ɖom gbedeasi kuɖe
gbegbɔgblɔwo kple gɔmeɖeɖe ŋu esime wòdo go. Eye míenɔ esem, ke
míesusu be míese be wogblɔ nyaa ɖe kuɖe nyɔnuvi suea ɖe ŋu. Eye
míelala be míakpɔ ne Aƒetɔ ana gbedeasi aɖe, nusi woagblɔ le afima.
Gake mesusu be eka ɖe me na nyɔnuvi sue la fifia, eye ele hayahaya
ge. Ke ale la…
4 Eye aƒenɔa ɖe, hã nɔ afima si megale nu kpɔm o, ke míedo gbe ɖa
ɖe eya hã ta. Eye ŋutsua ɖe hã nɔ dɔnɔkɔʋu me le afima, nye osɔfoa
ɖe. Nyemate ŋu abu be ŋutsu ma ƒe kpekpeme ade pɔŋ blaetɔ̃ vɔ atɔ,̃
alo blaene hã o. Vavã, vavã ɖe—ɖeko wò…Ale meva afima be mado
gbe ɖa ɖe wo ta.
5 Ke susu si ta menɔ hehem ɖe megbe, gbegbe lae nye be, aɖu légɛ
ge le nye aɖu ŋu. Eye menɔ aku lam na ɖokuinye, ŋdi sia, to do ƒuƒlu
si ɖe ɖe nye ŋgɔgbeɖuwo me, la me. Ke wogblɔ nam be ele be matre
wo, eye woatre nu ɖe wo dzi. Ke ale la tsitsi ƒewo le gegem ɖe eme
blewu, eya koe nye nusi menya. Eye aɖu légɛ le ekemewo ŋu nam,
woƒe afã sinu kloe, ke ne mede asi nu ƒoƒo me la, miate ŋu ase eŋkɔ,
ya si dona ɖeƒomevie, mie—mienya nusi medi be magblɔ, ado to wò
nuɣiwo me. Eye wòawɔ abe ɖe wò aɖe tɔgo, ene.
6 Vavã la míenye amesiwo kpɔ gome be míele agbe ŋdi sia, eye
be míete ŋu va sɔleme. Ke le Krismas ƒe dzodragbe sia, esi míele azã
si amewo ɖuna la lalam la, nusi, me—mekpɔ mɔ be ma…Ɖeviwo
sɔgbɔ le afisia ŋdi sia akpa, eyata ɖeko mazi ɖoɖoe. Mikpɔea? Ke mí

ametsitsiwo, ɣeaɖewoɣi la, míegblɔa nanewo si mele be ɖeviwo nase
gɔ̃ hã o, minyae.
7 Gake, mesusu be hamea dzra nunana suea ɖe ɖe afisia na ɖevi
siawo, le ɣeyiɣia ɖe megbe. Ɖeko metrɔ nɔ ekpɔm, le megbe afima.
Oo, miadi be yeatsi anyi. Wò nyàlala vie, le Kwasiɖagbe suku la
megbe ko, mikpɔea, elabena me—mesusu be wodzra nunana suea
ɖewo daɖi na ɖevi suewo, be woana wo le ŋdi sia. Ke esime me…
Mi ɖevi suewo, miɖo ŋui be, esime míele esia wɔm la, medi be esia
me nakɔ nyuie be, menye Blunya Papagã ye o, elabena ŋutinya ma
si miesrɔ̃ ɣeaɖeɣi la meɖo nyaa ɖeke kple esia o. Gake etso Yesu
Kristo gbɔ, si nye nyateƒewo katã ƒe Nyateƒe, mikpɔea, Mawu ƒe Vi
la. Eye míele nunana sue sia tsɔ ge na mi, ŋdi sia, elabena esia ana
mianya bena ɣeaɖeɣi la Mawu na nunana gãtɔ si li woate ŋu ana la
ameƒomea: Eya ŋutɔ Via. Ke nɔnɔme maɖinu aɖe le mía si, míetsɔ
le esia ɖem fiae. Eye naneke meli si míate ŋu ana si asɔ kple ema o.
Gake abe kukuawo ene la, ɖoɖe mía nɔewo gbɔ la, míewɔ esia.
8 Azɔ, ele be malala vaseɖe Kwasiɖagbe si gbɔna. Eye ɖewohĩ la
mawɔe, alekekee hã, kuɖe nane si medi be magblɔ la ŋu. Ke nane
li—li si wona míenya, le aƒe afima, kuɖe ŋutega aɖe ŋu, si wòle be
makplɔ ɖo. Eye ewɔ sigbe…Ewɔ sigbe, edze kloe abe, nane si asesẽ,
gake mímedi kpɔ gbeɖe be míasusui bena nusi Mawu gblɔ la sesẽ
akpa o. Eƒe—Eƒe agba la le hodzoe.
9 Ke esi wònye be le Kwasiɖagbe si gbɔna, ne Mawu lɔ̃ la, míawɔ
su—subɔsubɔ aɖe le afisia teti hafi Ƒe Yeye la ƒe Dzodragbe naɖo,
ne edze Aƒetɔ la ŋu be míawɔ subɔsubɔ sia. Ke míedi be míawɔ
ŋdi subɔsubɔ, gbedodoɖa ɖe dɔnɔwo ta, eye ɖewomahĩ nyɔnyrɔ̃
subɔsubɔ. Ekema mesusu be míaɖe gbeƒãe na mía xɔlɔw̃o be woate ŋu
ava. Ale míawɔ Kwasiɖagbe ŋdi kple Kwasiɖagbe fiẽ. Eye ne amewo
di be yewoatsi anyi hena Ƒe Yeyea la, ekema míawɔ…Míele Ŋudɔdɔ
wɔ ge, akɔ sia? [Nɔviŋutsu Neville gblɔ be, “Ẽ.”—Tala.]
10 Osɔfo geɖewo anɔ afisia, siwo le gbeƒã ɖe ge le Ƒe Yeye ƒe zãme,
keke va ɖo zã ga wuieve tututu. Ke—ke míekpe osɔfowo mawo be
woava ɖe gbeƒã. Ne Aƒetɔ la lɔ̃ la, nye hã medi be manye wo dometɔ
ɖeka si aɖo nyaa ɖe agblɔ le Ƒe Yeye la ƒe zãme.
11 Eye ekema Kwasiɖagbe ŋdi la, mesusu be mahe nanewo vɛ ɖe fli
me siwo va me, siwo va me, afia alesi Mawu le dɔ wɔm kple Eƒe dukɔ,
eye makplɔe ɖo—ɖo eƒe kɔkɔƒe le hamea me afisia.
12 Eye mia dometɔ geɖewo minɔ nya biam mia ɖokuiwo kuɖe
amlɔekoe ƒe nya si me tom míenɔ la ŋu. Eɖɔ ɖo. Ke ale medi be
magblɔ na mi alesi ema hã, va mee. Ke mesusu be, anye be, ahiã
be míagabɔe ake, Kwasiɖagbe si gbɔna, eyata malala ko vaseɖe

Kwasiɖagbe si gbɔna. Eye madze agbagba aƒo nu na mi vie, ŋdi sia,
le Nya la me. Mikpɔea? Eye Kwasiɖagbe si gbɔna la, ma—madze
agbagba be, ne Mawu lɔ̃ la, be mabɔ alesi nua katã va dzɔe la na
mi, eye mahe nusiwo katã Aƒetɔ gblɔ la ƒe ɖesiaɖe vɛ na mi, ke milé
ŋku ɖe eŋu nua sɔ ɖe enu pɛpɛpɛ, ɖeko wòdae ɖi wòsɔ ɖe enu pɛpɛpɛ.
Mikpɔea? Eya megblɔna naneke si nye alakpa o.
13 Gake, azɔ, nu ɖeka si medi be magblɔ ŋdi sia, si ke ɖewomahĩ
nyema, nyemagblɔ Kwasiɖagbe si gbɔna o, ekuɖe nane si dzɔ etsɔ si
va yi ŋu. Mehe afɔ ɖe megbe vie le afisia vava me ŋdi sia, elabena ewɔ
abe metɔtɔ vavã, ale be nye—nyemele esem nenema gbegbe o. Gake
esi wònye be mele afisia vɔ la, enyo, madze agbagba awɔ nye ŋutete.
14 Egbetɔãgbe zãme la, menɔ anyi kple, Nɔviŋutsu kple Nɔvinyɔnu
Sothmann, abe alesi míenyae le afisia ene, enye míaƒe xɔnuviwo
dometɔ ɖeka le hamea me, eye eya kple srɔã, wova srã nye kple
srɔñye kpɔ. Eye míenɔ nu ƒom kuɖe takpekpe siwo ava va, ne anye
Aƒetɔ ƒe lɔlɔñu le Phoenix kple teƒeawo ŋu. Ke míenɔ edzi vaseɖe ga
ewo kple afã, mesusui nenema, eye meyi anyimlɔƒe le ga wuiɖeke
me lɔƒo.
15 Ke le zã ƒe ɣeyiɣia ɖe me la, meku drɔẽ. Eye le drɔẽ sia me la
mekpɔ amea ɖe si wobu abe fofonye ene; enye ame kɔkɔ, triagba
aɖe, ɖeko wòdɔli eteƒe, ne woaƒo nu le sɔlidodo me la, enye fofonye.
Mekpɔ nyɔnua ɖe, si meɖi danye o; ke, hã, ele sigbe danye wònye
ene. Eye ŋutsu sia (si wobu be enye fofonye, sinye nyɔnu sia ƒe srɔ̃
la) nɔ fu wɔm nyɔnua ŋutasesẽtɔe, ale gbegbe be wòtsɔ atikpo gã
aɖe ɖe asi, eye wòalé nyɔnu la aleke eye wòanɔ eƒom kple atikpo sia,
eye wòadze anyi agbɔdzɔ. Ke ale—ke ale, ne ewɔ vie ko la, egatrɔ
yina egbɔ ake. Eye azɔ̃ yi egbɔ, anɔ klalo be yeagado kpo nɛ ake, eye
wòagado kpo nɛ ake. Ke menɔ adzɔge, nɔ ekpɔm.
16 Mlɔeba la, nua va te ɖeɖi ŋunye. Ke ŋutsu sia tsi wum boo,
wobui abe fofonye ene. Eyata mezɔ tui eye medo asi ɖe eƒe ŋkume.
Megblɔ be, “Mègaƒoe ake o.” Mikpɔea? Eye esi mewɔ esia la, nane
dzɔ. Nye abɔwo de asi toto me, eye abɔ lotoe tritri lotowo, va ɖo
asinye. Nyemekpɔ abɔ lotoewo nenema gbegbe kpɔ o. Eye melé awu
ɖe ve na ŋutsu la, hegblɔ be, “Gaƒoe azɔ o. Ne èmee kpɔ la, àɖo nya
kplim ne ègaƒoe ake.” Eye ŋutsua vɔ̃ le ŋunye, heɖe asi le nyɔnua
ŋu. Mefɔ.
17 Enyo, esi memlɔ anyi ɖe afima, anɔ ɣeyiɣia ɖe ko la, tsã ya
ɖe, gɔmeɖeɖe la va. Eyae nye be, godoo ɖe, nyɔnu la, ne woaƒo
nu le sɔlidodo me la, enye Hame la, esi le abe vidada ene. Vi fofo
lae nye kɔmahatsɔŋkɔ si le ta nɛ, si le Hame la dzi ɖum, abe alesi
srɔŋ̃utsu ɖua srɔñyɔnu dzi ene. Eye kɔmahatsɔŋkɔwoe le Hame ma
ƒom, eye womeɖe mɔ Nɛ ŋutɔ hã be wòatso ɖe Eƒe afɔwo dzi o

nenema. Ɣesiaɣi, si Wòdi be yeatso awɔ nane kola, amewo, amesiwo
le eme afima la, kɔmahatsɔŋkɔ la Ƒonae ƒu anyi. Eye esia gɔme koe
nye be woaɖo—woaɖo xɔse ƒe abɔlotoewo le afisia be woaxe mɔ nɛ
to asidodo ɖe ŋkume nɛ le afima, agblɔ be, “Nyee èɖo nya kple.
Mikpɔea?” Elabena, amea ɖewo le eme le afima nye Mawu tɔwo.
Ele teƒe nenema. Ekuɖe…
18 Míenɔ afima anɔ abe gaƒoƒo eve, alo etɔ̃ ene, mesusui nenema.
Eye vinye nyɔnuvi, wo dometɔ ɖeka, Rebeka, si le megbe afima,
ele dɔ wɔm le Metodiste Dɔyɔƒe le Louisville. Enye, oo, hehe suea
ɖe tɔgbe na lɔlɔñu ƒe dɔnɔwo dzikpɔlawo. Woyɔna esia be, “candy
stripers,” alo nane nenema tɔgbe. Eye wònye, eya…Woyɔe be wòava
ŋdi ma, eyae nye nusi nyɔm̃. Ke enye fɔŋli, eye eya, kple eƒe sukuhati
sue bubuwo le afisia, wo—wonɔ dɔ wɔm ɖedu, eye wòle be makɔ
wo ayi Louisville. Ele be woaɖo afima le ga ewo me. Eye srɔñye nɔ
biabiam be nukata mete ŋu ɖo xɔdɔmea me o. Metui kple safui.
19 Azɔ, mekpɔ nu geɖewo dzɔ le nye agbe me, gake nyemekpɔ numa
tɔgbea ɖeke kpɔ o. Meyi ɖe ŋutega me. Eye nyemenya eƒe gɔmeɖeɖe
o. Naneke meva nam kpɔ abe ema ene le nye agbe me o. Gake, le
ŋgɔnye la, mede dzesi be ewɔ sigbe ŋutega ye ene, eye menɔ ŋutega
la me. Ke menɔ nu nu ƒom na vinye ŋutsuvi, Joseph. Esi menɔ xɔa
me ɣemaɣi o. Gake alekee hã, alesi nua va nam la, menɔ nu ƒom
na Joseph.
20 Eye me—mekɔ ŋku yi dzi. Eye piramide ƒe nɔnɔmea ɖe tɔgbe, nɔ
tsitre ɖe ŋkunye me, nye xevi tukui, suewo, nane siwo ƒe didime anɔ
asibidɛ afã ko. Eye wole, atilɔ, tametɔa dzi, wonye…mate ŋu agblɔ
be, etɔ̃ alo ene. Emegbe, esi kplɔe ɖo, eye alɔ si kplɔe ɖo la enyi alo
ewo le edzi. Eye le gɔme la, wuiatɔ̃ alo blaeve.
21 Ke wonye aʋawɔla suewo, elabena woƒe aʋalawo le ƒoƒom, ke
ewɔ sigbe ɖe wonɔ didim be yewoaƒo nu nam, agblɔ nyaa ɖe ene.
Ke menɔ Ɣetoɖoƒe, le Tucson gbɔ lɔƒo, Arizona. Eye xeviawo nɔ
Ɣedzeƒe kpɔm. Ke menɔ to ɖom nyuie ŋutɔ. Wonɔ agbagba dzem
be yewoagblɔ nyaa ɖe, ewɔ sigbe wonɔ agbagba dzem be yewoagblɔ
nyaa ɖe nam. Eye woto aʋalã suewo, siwo wodo kpo na ene, kple
nuwo keŋ. Woxɔ avuwɔwɔ ƒe dzesiwo. Eye, enumake la, xevi ɖeka
de asi nɔvia ƒe teƒe xɔxɔ me, henɔ kpo tim nenema. Eye wo, xevi suewo
dzo dzo, ɖota ɣedzeƒe gome.
22 Eye esi wodzo la, tso eya dzi la xevi siwo lolo wu la va, wonɔ
abe ahɔñɛwo ene, siwo ƒe aʋalawo ƒe nugbɔ le tsyɔẽ. Eye—eye—eye
wova le habɔbɔ me, eye kaba ŋutɔ, si gatsɔ wu xevi sue gbãtɔwo tɔ
la, wodzo ɖota ɣedzeƒe gome.

23 Eye kokoko le nye…dzitsinya eve siwo tsã ta la, menya be menɔ
tsitre ɖe afisia, heganya be mele afi bubu. Mikpɔea? Mesusu be, “Azɔ,
esia nye ŋutega, eye ele be masrɔ̃ gɔmeɖeɖe si le esi.”
24 Eye kasia xeviwo ƒe hatsotso evelia va yi vɔ ko la, meɖe ŋku
kpɔ Ɣetoɖoƒe. Eye nua dze abe piramide ƒe nɔnɔme ene, eve le axa
ɖesiaɖe dzi, kple ɖeka le tame la, Mawudɔla sesẽ atɔ̃ ɖi va nusi
nyemekpɔ le nye agbe me kpɔ o. Kple dusisi dziŋɔ,̃ si tɔgbe nyemekpɔ
kpɔ o. Woƒe tawo le megbe, eye wodo Woƒe aʋalawo ɖa, eye wonɔ
yiyim tsɔtsɔe! Eye Mawu Ŋusẽkatãtɔ ƒe ŋusẽ ƒom, le nɔnɔmea ɖe me,
ale gbegbe be Ekɔm dzoe le anyigba, tso le anyigba, yi dzi tẽ.

Magate ŋu anɔ Joseph ŋkɔ sem wòle nu ƒom.
25 Eye eɖe gbe abe ne woto gbeɖiɖi ƒe liƒo ŋu ene, nenema—nenema
gbeɖeɖe la yi ɖaa, yi keke didiƒe, ɖo Dziehe. Eye esi wokɔm ɖe dzi
la…Ke Mawudɔlawo ƒe dusisi dziŋɔ̃ ma nɔ afima! Eye fifia hã ma—
magate ŋu akpɔ Wo, mikpɔea, alesi—alesi Wodzo gbɔnae ɖe gbɔnye
le ɖoɖo ma me, hezɔ ɖe dzinye.
26 Azɔ, menye drɔẽ kum menɔ, azɔ o. O. Menɔ afima tututu, nɔ ŋu
abe alesi mele fifia ene. Mikpɔea?
27 Gake Eva afisia. Eye Wonɔ du sim ŋɔd̃zitɔe, ale gbegbe be
mesusu, esime Wòdzo yi dzi la…Mese nuwowoa ɖe, abe, alo tudada
gboo ene va yi, si sɔ kple gbeɖiɖi ƒe liƒo. Eye esi wòɖe gbe la, mesusu
be, “Enyo, esia gɔme ate ŋu anye be game su be ku nawum, mikpɔea,
le gbeɖeɖe gboo aɖe ƒomevi me.” Eye—eye ɖeko me…Esi menɔ
numawo ŋu bum la, mesusu be, “O, mate ŋu anye numa o. Elabena,
ne gbeɖeɖe gboo wòanye la, anye ne alɔ Joseph, hã ɖe ŋu. Elabena,
ekpɔtɔ le afima, le nu ƒom, nɔ susum be mele afima. Magate ŋu ase
eŋkɔ. Menye numae o.”
28 Azɔ, esiawo katã ganye ŋutega kokoko. Menye le…Mikpɔea?
Enye ŋutega me.
29 Eye kasia, zi ɖeka ko la, mede dzesi be menɔ…Woƒo xlãm.
Nyemete ŋu kpɔ Wo o, gake wokɔm ɖe Woƒe piramide ƒuƒoƒo la me, le
Mawudɔla atɔãwo, ƒe—ƒe ƒuƒoƒo sia me. Eye mesusu be, “Azɔ, nenye
ɖekae la anye ku ƒe Dɔla. Atɔ̃ anye amenuveve.” Menɔ esia susum.
Mesusu be, “Oo! Ele—Ele vava ge kple nye Gbedeasi. Emae anye nye
kɔkɔƒe evelia. Ɖe wogbɔna be woahe Gbedeasi aɖe tso Aƒetɔ gbɔ vɛ
nam.” Eye medo ɣli sesiẽ, alesi mate ŋui kple nye ŋusẽ katã bena,
“Oo Yesu, nuka Èdi tso gbɔnye be mawɔ?” Eye esi megblɔe la, ɖeko
E—edzo le dzinye.
30 Nye—nye—nyemese le ɖokuinye me nyui kpɔ, tso keke ema dzi
o. Mikpɔea? Menɔ, etsɔ ŋkekea katã la, enye dzizizi nam be manɔ aƒe
me, wònye menɔ sesem be nyemele ɖokuinye me blibo o. Nyemate

ŋu aɖe susu eme nakɔ o. Eye Aƒetɔ ƒe ŋusẽ kple ŋutikɔkɔe la hã! Nye
lãme katã de ga, esi Wòdzo le dzinye vɔ. Medze agbagba mimi nye
asiwo. Hesusu be, “Nyemagate ŋu agbɔ̃ o.” Eye mezɔ ƒoxlã le afima,
hezɔ to afima vayi, heyi gagbɔ. Mesusu be, “Esia gɔme ɖe, Aƒetɔ?
Esia gɔme ɖe?” Ale, metɔ te. Megblɔ be, “Aƒetɔ Mawu, Wò dɔla nye…
Ɖe—ɖeko nyemate ŋu ase eme o. Nukaŋutie? Nuka numa nye? Na
ne manyae, Aƒetɔ.” Enyo, esime…
31 Nyemate ŋu agblɔe na mi o, esime megblɔ be, “Aƒetɔ ƒe Ŋusẽ
la.” Mɔnua ɖeke meli woaɖe egɔme o. Menye esi miesena le afisia,
le yayrawo me ye o. Ema nye yayrawo tso Aƒetɔ gbɔ. Esia ya le
kɔkɔe! Oo, míatɔwo! E—ewu nusianu si kume ate ŋu asusu kpɔ.
Mikpɔea? Eye esia—esia nɔ fu ɖem nam, kutɔkutɔe. Menye…Menye
yayra wònye o. Enye fuɖeɖe. Nàtsaka keŋ. Mikpɔea? Eyae wònye.
Nenye ɖeko miate ŋu…
32 Nenye be ɖeko mate ŋu akpɔ mɔnu aɖe si matsɔ agblɔe na amewo
nusi wònye la, alo nusi esia…seselelãme si le eme la! Esia, mele
abe alesi míenɔ anyi ɖe afisia, hedi be míanɔ dzidzɔ kpɔm la ene o.
Enye—enye nane si awɔe be wò lãmekawo katã…Esia ewu vɔvɔ.̃ Esia
ewu ŋɔd̃ziléame. Esia nye bubu kɔkɔe. Kuɖe…Me…Mɔnua ɖeke meli
woaɖe egɔme o. Gɔ̃ hã, keke ɖo, nye tume katã, to nye dzimeƒu me
tso dzigbe va gɔme, yi nye asiviwo me, ɖo nye afɔwo kple afɔbidɛwo
me, tso dzi va gɔme, nye ameti la katã ƒe lãme de ga, mikpɔea, ele
ko abe ɖe è—èdzo le xexe sia me, yi afiaɖe ene. Eye—eye wònɔ asi
ɖem le ŋunye, ʋee ʋee, eye megblɔ na—na Aƒetɔ la be, “Ɖe Nàna be
manya nusiea, O Mawu?”
33 Mebu esia kpɔ, bena, esi gate ɖe eŋu si sesẽ nenema ake la,
enye ɣeyiɣi si me menɔ Zurich, Switzerland, ɣemaɣi esime Wòfiam
Germania ƒe Hɔ̃ si nɔ Iŋlisi sɔdola ma kpɔm wòto Afrika va yina. Eye
Wògblɔ be, “Wo katã wowɔ nuvɔ̃ eye Mawu ƒe ŋutikɔkɔe hiã wo tim.”
34 Eye menɔ ɣli dom ɖoɖe Aƒetɔ, be wòakpe ɖe ŋunye. Eye me—
medi tso Egbɔ be wòanam gɔmeɖeɖe la, elabena menɔ ɖokuinye
biam—biam be ɖe egɔme enye be mele dzodzo ge, ku le wu nye ge
mahã. Ke nenye eyae la, nyemele nyaa ɖeke gblɔ ge na nye ƒomea
kuɖe eŋu o. Ne esiae nye nye gamea be madzo yi Aƒe la, nukaŋutie,
madzo yi Aƒe, eya katã koe ma. Gake nenye—nenye egɔmee nye ma
la, nyemedi be magblɔe na ƒome la o, nyemedi be woanya naneke
tso eŋu o. Na be esia nava me ko, eye ema—ema anye nusi katã
kuɖe eŋu.
35 Megblɔ be, “Aƒetɔ, kpe ɖe ŋunye. Nyemedi be magblɔe na nye
ƒomea o, nenye be—nenye be Wòe le…Esia, enye nye yɔyɔ yi Aƒe la,
enyo, ma—madze mɔ.” Mikpɔea. Megblɔ be…Ke, minya be, miele…



VLODOAME ƉE NYA LA TA 7
36 Miagblɔ be, “Enyo, nukaŋuti mèbu eŋu le ŋutega la me, nusi
ŋutega la gblɔ me o mahã?”
37 Gake màte ŋu abu nuwo ŋu nenema o. Mia…Nyemate ŋui o,
alekee hã. Eye mesusu be…Ɖeko metsaka, hetɔtɔ. Màganya alesi
nàsusu nu o. Màgate ŋu asusu nu o.
38 Eye megblɔ be, “Fofo Dziƒoʋĩtɔ, nenye numa gɔmee nye ma
bena—bena nuwówo la le ɖe nye ge ɖa la, enyo, na manya azɔ,
bene nyemagblɔ nyaa ɖeke tso eŋu o. Na Wò ŋutikɔkɔe kple wò
ŋusẽ nagava dzinye ake, eye nagà kɔm yi yame ake. Alo, na Wò
ŋutikɔkɔe nagava dzinye ake, eye ekema ma—manya bena egɔme
enye—egɔmee nye ma, eye ale la mate ŋu adzrae ɖo na ɖokuinye.”
Ke naneke madzɔ o.
39 Ke ale megblɔ be, “Ekema, Aƒetɔ, nenye egɔme enye be Èle Wò
Dɔwɔlawo dɔ ge ɖo ɖem hena nye dɔdɔ la, ekema na Wò ŋusẽ nagava
ake.” Ewɔ sigbe be ɖe wokɔm dzoe le xɔa me ene!
40 Mesusu be, me—mesusu be nye Biblia nɔ asinye me, hafi metrɔ
va ɖokuinye me, ekema, mikpɔea, henɔ Mawu biam be wòakpe ɖe
ŋunye. Ke esi mewɔe la, E—Etsɔ nane fiam le Ŋɔŋlɔa me afima, si
sɔ kpli tututu, le afima tututu. Eye mesusu be, “Ɖe numa ate ŋu
anye nenema? Aleke mewɔ nua ɖo?” Eye, oo, nye—nyemate ŋu aɖe
nusiawo gɔme o, nɔviwo. Esia kpe wu nu ɖesiaɖe si ŋu menya nu
kuɖo. Mikpɔea?
41 Srɔñye nye nyɔnu tɔxɛ aɖe, nyuitɔwo dometɔ ɖeka le xexea me.
Gake, hena ɣeyiɣia ɖe sinu la, nyemegblɔ nyaa ɖeke kuɖe eŋu nɛ o.
Ɖeko mezɔ yi ŋgɔ. Enya be nane dzɔ. Eyata esi megblɔe nɛ la, egblɔ
bena, “Ènya Bill, mekpɔ wò heɖo to wò, le numawo tɔgbe geɖewo
me.” Ebe, “Ènya be mexɔ yedzi se kple nye dzi katã,” nenema wògblɔ.
Egblɔ be, “Gake nane kuɖe numa ŋu vavã.”
42 Ɖeko wòwɔ sigbe, ɖeko wò ʋuʋum, nuwówo ma kple Mawudɔla
mawo ƒe vava kple du ƒiam nenema, wo katã wole atɔ,̃ le—le ƒuƒoƒo
me. Sigbe, wole ɖeƒomevie sigbe—sigbe alesi meta piramide le afisia
ene, mikpɔea, wodze sigbe, gbã la, wodze sigbe, ɖeƒomevie le…le
didiƒe, amadede si nɔ wo ŋu dze sigbe ahɔñɛwo tɔ ene. Ke wonɔ—
wova to mɔ sia dzi. Ke wole, wodze sigbe, ɖeka, eve; etɔ,̃ ene; eye
ɖeka le eƒe tame tututu, mikpɔea, si wɔe wòle atɔ.̃ Eye wova kple du
sesẽ ŋutɔ! Naneke meli, dzizizia ɖeke, alo nu bubua ɖeke si ate ŋu
asɔ kple ema o.
43 Ke mate ŋu akpɔ wo, eye woƒe ta le sigbe ɖe wotrɔe ɖe akpa
ɖeka ene. Woƒo ƒu woƒe aʋalawo ɖe megbe, hebla akpa blibotɔe,
ke woawoe esi va, ale “Whew!” Nenema. Woɖi va, hekɔm enumake
ɖe woƒe ƒuƒoƒo ƒe piramide sia me. Mekpɔ ɖokuinye le yame, dzo le

anyigba. Mesusu be ɖewohĩ…Mese, le didiƒe ɖaa ke, gbeɖeɖe ma be,
“Whoom!” Sigbe ne—ne—ne yameʋu to gbeɖeɖe ƒe liƒo ŋu do ene,
miase wòadzɔ nenema, sigbe gbeɖeɖe aɖe le didiƒe ke ene.
44 Mesusu be, “Esia gɔme ate ŋu ate ŋu anye azɔ, esime ŋutega sia
dzo le dzinye vɔ azɔ la, bena nuwówo aɖe le wu ye ge alo nane.”
Mesusu be, “Nyee nye esi. Wokɔm ɖe dzi ɖaa. Mele…wo, wole afiaɖe
le afisia, mele—mele eme le afisia, Mawudɔlawo ƒe piramide sia me
le afisia. Gake, nye—nyemenya o. Ɖewomahĩ Aƒetɔ la gbɔna ava
kplɔm yi Aƒe.”

Eye mese Joseph ƒe gbe le gɔme afima, nɔ gbɔgblɔm be, “Papa?”
Mesusu be, “O, nenye nenemae la, anye ne nua akplɔ eya, hã.”

45 Kasia Nane gblɔ bena, “Wò…” Miɖo ŋku dzi bena, mele lalam,
hele mɔ kpɔm na Gbedeasia ɖe bena menɔ mɔ kpɔm na nane, ɖaa si.
46 Ke ŋutega, si mexɔ nyitsɔ aɖe le afisia, minyae, eteƒe medidi o,
si nɔ gbɔgblɔm nam nusi ava dzɔ la, alesi menɔ ɣe me, nɔ mawunya
gblɔm, ɖoɖe teƒe sia. Eye—eye ale Wògblɔ be, “Azɔ ɖo ŋku dzi, kɔkɔƒe
evelia gagbɔna.”

Mesusu be, “Gbedeasi aɖe le vava ge.”
47 Miɖo ŋku nye Gbedeasi dzi le afisia? Tatsɔkpe la ƒe ʋuʋu, afisie,
gbe adre mawo ɖi le kple nutrenu adre mawo si womeŋlɔ ɖe Mawu
ƒe Nya me ŋutɔ hã o. Miɖo ŋkuia? Eye wòkɔm ɖe piramide ma me.
48 Ke Junie Jackson, ne èle afisia la, wò drɔẽ ma si èli nam eteƒe
medidi o. Nyemele ebɔ ge ŋdi sia o. Ale gbegbe ènɔ…Mawu deblibo
ale gbegbe. Ke tsɔe kem be nyemena gɔmeɖeɖea wò o; elabena,
mekpɔ be nane le zɔ ɖem.

J. T., nenema ke, mikpɔea. Ke me—me—menya numa.
Nɔvinyɔnu Collins, numa ke tututu. Mikpɔea?
Ke wode adẽ, siwo nɔ asi tɔm nu ɖeka ma dzi.

49 Eye emegbe ŋutega si mebɔ na mi katã, ƒea ɖewo va yi la, eva
me nyitsɔ laa ko. Mikpɔea? Bena ava va eme.
50 Ke eyae ma, ɖo ɖe enu tẽ, nusianu ɖo ɖe enu tẽ le afima. Nane ko
wònye le zɔ ɖem. Nyemenya nusi wònye o. Mawu nakpe ɖe ŋunye;
eyae nye nye gbedodoɖa.

Mina míado gbe ɖa.
51 Dziƒoʋĩtɔ Fofo, míenye—míenye kukuawo ko, ke míele tsitre ɖe
afisia ŋdi sia. Ke, Aƒetɔ, me…Èdɔm ɖa be makplɔ alẽha sue sia kple
hame sia. Ke meva ɖo nye nuwuwu. Nyemenya mɔ ka, nuka, afisi,
wògbɔna tso o. Gake menya nu ɖeka sia, bena, Ègblɔ bena Yeawɔ
“nusianu nahe nyui vɛ na amesiwo” lɔã Wò kple amesiwo woyɔ le Wò

tameɖoɖo nu. Meɖe kuku na Wò, Mawu, bena Wò nublanuikpɔkpɔ
ƒe asi sesẽ la nanɔ mía dzi.
52 Míenya vavã bena Wòe nye Mawu. Eye míenya bena Mènye esi
nɔ anyi le ŋkeke siwo va yi me o, ke boŋ Èle agbe egbe hã. Ènye
Mawu tegbee. Nànye Mawu ɖaa tegbe. Ènye Mawu hafi ɣeyiɣi nava,
eye Nàganye Mawu ne ɣeyiɣi mega va li hã o. Àkpɔtɔ anye Mawu.
53 Ke míele Wò asiwo me, Aƒetɔ. Tsu ko míenye, eye Wòe nye
Emela, Zemela. Mè míaƒe agbewo, Aƒetɔ, ɖe nɔnɔmea ɖe me bena
nàɖe subɔsubɔ nyuitɔ kekeake tso eme hena Wò bubu. Na wòava me
dzro, Fofo. Ɖeko míele Wò asiwo me.
54 Mɔnua ɖeke meli be míawo ŋutɔ míava afisia o, alo míenya alesi
míadzo le afisia o. Aƒetɔ, Wòe na mí agbe, eye Wò sie…Mítsɔ míaƒe
agbewo na Wò, eye, le esia me la, Èna, Agbe Mavɔ mí, ɖe eteƒe. Míaƒe
xɔse le esia gbɔm̃ ɖe mía me. Eye míelɔ̃ Wò ɖe esia ta, elabena míenya
be gbeɖeka la míava kpɔ Wò, eye Nànɔ Wò ŋutikɔkɔe me. Eye míaɖe
ŋku akpɔ Wò. Ke ele mía dzrom be míase nyagbe mawo bena, “Ewɔe
nyuie, Nye dɔla nuteƒewɔla nyuie. Yi ɖe Aƒetɔ la ƒe dzidzɔ me, si
wodzra ɖo ɖi na wò tso xexeame ƒe gɔmeɖoɖoanyi me ke.” Halase
ɣemaɣi la, O Mawu, esime mí katã míekpe ta la, kplɔ mí.

Míenye Wò subɔlawo, eye míebia míaƒe nuvɔw̃o ƒe tsɔtsɔke.
55 Ŋutega sesẽ siawo la, Aƒetɔ, ekpe wu Wò subɔla. Nyemenya nuka
mawɔ o. Ɖe—ɖeko menya be wogbɔna. Eye mate ŋu agblɔ nusi
mekpɔ la ɖeɖeko, kple nusi wògblɔ. Ke nane le ŋɔd̃zi dom nam, Aƒetɔ.
Eye me—mele ɖokuinye biam nusi mawɔ.
56 Ne metsɔ Biblia hexlẽ le afima alesi Yesaya anya se le eɖokui
me gbemagbe le gbedoxɔ me, esime wòkpɔ Mawudɔla mawo, wotsɔ
aʋalawo tsyɔ̃ Woƒe afɔwo. Mewɔ yaa be wòdo ɣli sesiẽ be, “Evɔ nam
loo! elabena nye ŋkuwo kpɔ Aƒetɔ la ƒe ŋutikɔkɔe.”
57 Ke ɣemaɣie nyagblɔɖila la do ɣli: le esime wokɔ eŋu le gbedoxɔ
la me vɔ megbe, esime Mawudɔla la tsɔ dzoɖenu heɖe Dzokaxɔxɔ
eye wòtsɔe da ɖe eƒe nuɣi dzi; emegbe esi wòʋu eme bena yenye
ame nuɣi makɔmakɔtɔ, hele agbe kple, le dukɔ makɔmakɔ dome. Ke
hã, enye nyagblɔɖila. Mawudɔla la tsɔ dzoɖenu hetsɔ Dzokaxɔxɔ da
ɖe eƒe nuɣi dzi eye wòkɔ eŋu, gblɔ bena, “Azɔ yi, nàgblɔ nya ɖi.”

Aƒetɔ Mawu, Yesaya do ɣli sesiẽ bena, “Nyee nye esi,
Aƒetɔ. Dɔm.”
58 Esime, Wògblɔ bena, “Ameka ayi na mí?” Elabena dzidzime vɔɖ̃i
wɔ ahasi ye!
59 O Mawu, na be wòaga va me ake. Na be wòaga va ake, O Aƒetɔ.
Dɔ Gbɔgbɔ Kɔkɔe la ɖa kple ŋutikɔkɔ ƒe Dzo. Elabena, meʋu eme

bena, menye nuɣi makɔmakɔtɔ, hele agbe le anyigba dzi afii kple
dukɔ makɔmakɔ. Eye míenye ame makɔmakɔwo le Ŋkuwò me, Aƒetɔ.
Gake, oo, dɔ wò ameŋukɔkɔ ŋusẽ ɖa, sinye Gbɔgbɔ Kɔkɔe! Klɔ mía
ŋuti, O Aƒetɔ. Klɔ Wò dɔla la ŋu, Aƒetɔ.
60 Ke emegbe ƒo nu, Aƒetɔ. Wò dɔla la le to dzi. Mele didim be mase
Gbe ma. Tɔwò menye. Zãm, Aƒetɔ, alesi Èkpɔe be edze, le esime metsɔ
ɖokuinye da ɖe Wò vɔsamlekpui la dzi. Na be Gbɔgbɔ Kɔkɔe la nakɔ
ŋunye, Aƒetɔ; eye nàsi ami nam eye nàdɔm, Aƒetɔ, ne Èdi amea be
wòayi la, ne gaƒoƒo lae nye si la eye ɣeyiɣi lae nye esi la.
61 Nye—nyemenya o, Aƒetɔ. Ɖeko me—menya bena mekpɔ
Mawudɔla mawo. Ke Wò la ènya be nusiawo nye Nyateƒe tututu. Eye
mele gbe dom ɖa, Aƒetɔ bena, “Evɔ nam loo,” eyata kpe ɖe ŋunye.
62 Ke azɔ yra dukɔ sia. Ke míele afisia egbe, doŋgɔ teti na mía Aƒetɔ
ƒe dzidzi ƒe azãɖuɖu ɣeyiɣi sia ƒe dzodragbe. Míele gbe dom ɖa be
Nàkpe ɖe mía ŋu.
63 Ke ŋdi sia, Wò subɔla, mía Nɔviŋutsu Neville, ase le eɖokui me be
ɖewo esia nanye ɣeyiɣi si yeadzudzɔ vie, eye ɖewohĩ ehiã be magblɔ
mawunya. Ke me—mele gbe dom ɖa bena Nàkpe ɖe ŋunye azɔ.
64 Amewo le afisia, Aƒetɔ, eye mí katã hã, míele hiã Wòm. Eyata
míele gbe dom be Nàyra mí esime míaxlẽ Wò Nya ahade ŋugble le
eŋu sẽ. Na Wò Gbɔgbɔ nava mía dzi, Aƒetɔ. Eye nàkɔ mía ŋu ade
Dzo mía me, kple Gbɔgbɔ Kɔkɔe, kpakple Mawu ƒe Gbedeasi, si atso
vɔsamlekpui la gbɔ yeyee, be wòaʋuʋu xexe si le kukum keŋ la, hafi
Mawu gã Mavɔ la natu aƒe. Elabena míebiae le Yesu, Eya ŋutɔ Via
lɔlɔã, kple mía Ɖela ƒe Ŋkɔ me. Amen.
65 Azɔ medi be mahe miaƒe susuwo ava Ŋɔŋlɔa ɖewo gbɔ le afisia,
kple dzesidede ʋeea ɖewo, si meŋlɔ daɖi.
66 Eye mexɔe se be, Doc, alo Billy, alo wo dometɔ ɖeka gblɔ nam
be, wodi be woaɖe asi le amewo ŋu doŋgɔ vie le ɖeviwo ta. Wodzra
nunanawo ɖi na wo.
67 Mi ɖevi sue siwo do go le Kwasiɖagbe suku la, mi—milala vie
ko, hena ɣeyiɣia ɖe. Nusi gblɔm míele le teƒe sia la ate ŋu anye be
edeto na mi akpa, gake mi—gake minɔ anyi kpoo ɖe dada kple papa
gbɔ, hena minuti aɖewo. Medi be maƒo nu na wo.
68 Azɔ, le Psalmowo me ɖaa, Psalmowo 89 lia, medi be maxlẽ
kpukpui ɖeka alo eve, le Psalmowo 89 lia me. Madze agbagba axlẽ
kpukpui 50 lia, 51 lia, kple 52 lia le Psalmowo 89 me.
69 Azɔ, ɖe miete ŋu le nu sem nyuie le megbe megbe ɖaa, esɔ gbea?
Ne miele esem la, mikɔ miaƒe asiwo dzi. Ale me…Nusie nye…Ɖe
mikrofoni siawo katã le dɔ wɔma? [Amea ɖe gblɔ be, “Nyemenya

o.”—Tala.] Esia nyo wu, alo esia yea? Esia yea? Esia yea? [“Eve siawo
siwo le axadzi la wole dɔ wɔm.”] Afisia tututu, eve siawo le axadzia?
[“Esia ye, esia ye, kple esia ye.”] Esɔ gbe.
70 Nyemenya ne woalé esia ɖi alo womalé ɖi o. Ɖeko wònye
nudzɔdzɔa ɖe si míekpɔ mɔ na o ŋdi sia.
71 Gake migaŋlɔ be azɔ o, mikpe mia xɔlɔw̃o. Eye me—medi be
miaka ɖe dzi, awɔ miaƒe ŋutete ɖesiaɖe kloe, be miava Kwasiɖagbe
si gbɔna ƒe takpekpe la.
72 Wole gbedoxɔ la nu wu ge madidi o le afisia, mesusui nenema.
Eye ma—magbɔ va ɣemaɣi na esia, aɖe gbeƒã Nutrenu Adre mawo,
ne enye Mawu ƒe lɔlɔñu, atso Ŋɔŋlɔawo me afisia.
73 Le Psalmowo ƒe Agbalẽ me, ta 89 lia, adze egɔme tso kpukpui 50
lia dzi. Miɖo to nyuie miase Nya la ƒe xexlẽ azɔ.

Aƒetɔ, ɖo ŋu, wò dɔla ƒe vlodoame; siwo katã metsɔ ɖe akɔnu
tso dukɔ geɖewo gbɔ;
Siwo wò futɔwo tsɔ le alɔme ɖemi le, O YEHOWA; wotsɔ le alɔme

ɖemi le wò amesiamina la ƒe afɔtoƒewo ŋui.
Woakafu YEHOWA tegbee. Nenɔ alea, ẽ Nenɔ alea.

74 Medi be maƒo nu na mi hena minuti ʋeaa ɖewo kuɖe…Medi
be miaŋlɔ esia daɖi, gbã, eye miaxlẽe agaxlẽe agaxlẽe, nyui ŋutɔ.
Ɖewohĩ ehiã be míagaxlẽe ake fifi laa. Miɖo to nyuie azɔ. Mikpɔea?

Aƒetɔ, ɖo ŋu, wò dɔla ƒe vlodoame; siwo katã metsɔ ɖe akɔnu
tso dukɔ geɖewo gbɔ;
Siwo wò futɔwo tsɔ le alɔme ɖemi le, O YEHOWA; wotsɔ le alɔme

ɖemi le wò amesiamina la ƒe afɔtoƒewo ŋui.
Woakafu YEHOWA tegbee. Nenɔ alea, ẽ Nenɔ alea.

75 Midzro Eme kpɔ nyuie, alesi Dawid gblɔe la. Medi be matsɔe abe
tanya ene…Enye nu saga ŋutɔ, be wòanye Krismas ƒe tanya; gake abe
alesi megblɔ mawunya Kwasiɖagbe si va yi kuɖe tanya saga aɖe ŋu
la. Meŋlɔ nusi wònye la be fifia. Enye nu…[Nɔviŋutsua ɖe gblɔ be,
“Xexeame Le Gbagbam.”—Tala.] Taflatsɛ? [“Xexeame Le Gbagbam.”]
Gbagba: Xexeame Le Gbagbam.
76 Azɔ na egbe Kwasiɖa la, medi be mazã tanya be: Vlodoame Ɖe Nya
La Ta. Azɔ mina magagblɔe nyuie, ake. Vlo…Vlodoame Ɖe Nya La Ta.
77 Mawu ɖo game, eye susua ɖe le esi na game ma, be wòawu
Eƒe Nyawo katã nu. Mawu nya nusi tututu wɔ ge Wòala. Míawo
míenya o. Ɖeko wòle be míaxɔ esia alesi Wòtsɔe na mí. Gake, Eya
nya, eye naneke meli si agblẽ le nusi Wò—Wòɖo be yeawɔ me o. Ele

be ɖesiaɖe nava me keŋ. Ɣeaɖewoɣi, ele be, nu sesẽ klitsuwo nava
me, be wòaɖe nua ƒe dzɔdzɔme vavã, ŋutɔŋutɔ ɖe go.
78 Minyaa, ne dziŋgɔli blu, kaka, le dzo kem kple dziɖegbewo la,
eya hafi tsi dzana. Ke ne tsi medza na mí o la, mímate ŋu anɔ agbe o.
Gake mikpɔ nusi dzɔna hafi tsi dzana la ɖa? Dziɖegbe, dzikedzo, dzo
miamia, dziku. Eye tso numa me la tsi vana.
79 Ele be nuku naku, avo, anyunyɔ,̃ anɔ ʋeʋẽm kũ, atrɔ zu kewɔ le
anyigba me, hafi wòate ŋu ana agbe yeye.
80 Ehiã be woaƒo sika, atrɔe agatrɔe, ŋgɔgbe kple megbe, anɔ etum
vaseɖe esime ɖiƒoƒo ɖesiaɖe nado le eme. Menye esi wòle dzo dam
ta o, elabena gayibɔ sikati, nusi míenya abe movi sika ene hã, da dzo
abe sika ene. Ke, mitsɔ wo kple eve ɖo anyi…ne mida wo ɖi vovovo
la, asesẽ hafi miagblɔ vovototo si le wo dome, gake mida wo ɖe teƒe
ɖeka, ekema miate ŋu anyae. Eye ɣesiaɣi la ele be sikatula natui ʋuu
vaseɖe esi wò—wòakpɔ eya ŋutɔ ƒe dzedzeme le sika la me.
81 Eye Mawu ɖo ɣeyiɣia ɖe eye tameɖoɖoa ɖe le esi na nusianu
si Wòwɔna. Naneke medzɔna ŋudzɔtɔe na amesiwo lɔã Aƒetɔ kple
amesiwo woyɔ le Eƒe yɔyɔ la nu o. Mikpɔea? Woɖo mí ɖi. Eye nusianu
le dɔ wɔm nyuie, na numa, elabena Eya mate ŋu aka aʋatso o. Ke
Egblɔ bena nenema wòle, bena ɣeyiɣi kple azãgbe, li na nusianu, eye
eƒe mɔnu hã li. Eye Mawu le megbe na zɔɖeɖe ɖesiaɖe. Ke ɣeaɖewoɣi
la miabu be nusianu le yiyim basa. Etso mía gbɔ. Nenem nuwo va mía
dzi, dodokpɔwo kple nu datanawo. Wonye dodokpɔwo, be woatsɔ
kpɔ alesi míaɖo wɔna aɖe ŋue.
82 Ɣeyiɣia ɖe va yi la, le Vermont, nye kple Nɔviŋutsu Fred míetso
eme yi New York go dzi, hetso Champlain ƒe Ta la, heva ɖo New York
kasa. Eye meyi ɖe toa dzi le afima, le Hurricane To la dzi, afisi medaa
ade le kokoko. Le afima meɖo ŋku dzi esime mebu, kple alesie Mawu
trɔ kplɔm gbɔe, tso ahom me, to Gbɔgbɔ Kɔkɔe ma ke dzi. Ema la,
anye ne maku, atsrɔ,̃ eye srɔñye kple Billy hã, le asaɖamexɔ suea ɖe
me si le agbadroƒe geɖewo. Eye wokplɔm gbɔe.
83 Eye sno suea ɖe li si me míetona, be míayi asaɖa la me, le adame
ƒe gɔmedzedzea. Ke menɔ afima nɔ nu ƒom na Nɔviŋutsu Fred, kasia
Gbɔgbɔ Kɔkɔe gblɔ be, “Ɖe ɖokuiwò ɖe aga.” Eye mezɔ yi gbeme vie,
le teƒea ɖe. Egblɔ nam bena, “Wotre mɔ̃ aɖe daɖi na wò. Kpɔ nyuie
azɔ.” Gake Megblɔ alesie kple nusie la, nam o. Metrɔ va hegblɔe na
Nɔviŋutsu Fred.
84 Míeyi ƒuƒoƒe la me zã ma me le hamea me, ɖaɖe gbeƒãe na
amewo. Eye zã evelia me la nua va me. Ke esi menɔ te ɖe afima
ɣemaɣi si Wòƒo nu nam, tso fewuɖula aɖewo ŋu la, Egblɔ be, “Wole

asiwò me. Wɔ nusi dzro wò kpli wo. Nusianu si nàgblɔ la, ava me
fifi laa.”
85 Mikpɔe vɔ. Afisi ke, amea ɖe nye ame mabunu, ame mavɔm̃awu,
eye wonɔ fewu ɖum nɔ ame kom le takpekpea me, ɖekakpui aɖe kple
ɖetugbui aɖe. Eye wòte kpɔ nɔ gbegblẽvi-lɔlɔ̃ wɔm kple nyɔnuvia le
xɔa me; eye amesiame ƒe susu yi edzi, esime menɔ mawunya gblɔm.
Ale wòahe eƒe ta ɖe megbe alia eƒe ata dzi, amu eƒe ta ɖe megbe anɔ
etem kpɔ be yeaɖuɖɔe, eye wònɔ edzi nenema le takpekpea me, henɔ
amewo ƒe susu hem.
86 Eye Gbɔgbɔ Kɔkɔe la gblɔ be, “Azɔ enye…Wole wò asiwo me.
Nuka nàwɔ kpli wo?”
87 Ɖoɖoezizi kɔkɔe aɖe xɔ afima. Amesiame zi ɖoɖoe toŋtoŋ.
Mesusu be, “O Mawu, nuka mawɔ?”
88 Ale meɖo ŋku dzi, ne menye ɖe Gbɔgbɔ Kɔkɔe nam toklã, ŋkeke
eve doŋgɔ o ɖe. Megblɔ be, “Metsɔ ke mi.” Azɔ, numa tututue Wòdi
be magblɔ. Mikpɔea?
89 Elabena, le esiawo katã megbe la, me—menye fɔɖila, ɖewohĩ
menye le ema me o, gake meɖi fɔ. “Eye amesi ɖi fɔ le suetɔ me la
ɖi fɔ le wo katã hã me.”
90 Eyata megblɔ be, “Metsɔe ke mi.” Ke ɖasefo le afisia fifia, amesi
nɔ afima ɣemaɣi. Hafi Gbɔgbɔ Kɔkɔe la ɖi va.
91 Azɔ, mikpɔea, mexɔe se be gɔmesesea ɖe le nusiawo katã si. Nuka
nàwɔ kple ŋusẽ? Aleke nèle, mikpɔea, ŋuɖoɖo na ge wɔna aɖe? Nane
si va abe wɔna ene ɖe, ekema aleke wòa èle wɔna ma ŋu ɖo gee? Mise
nusi gblɔm mele la gɔmea? Nuka nàwɔ? Ke ɖewomahĩ nusiawo katã
wɔ dɔ va ɖo afisi míele fifia. Nyemenya o. Ɖeko nye—nyemate ŋu
agblɔe o. Gake mɔnu aɖe kokoko li…
92 Ke miɖo ŋku ema dzi, vlodoame li na—na Nya la…Nya la tsɔna
vlodoame ɖe eɖokui dzi kokoko. Le agbenɔɣiwo katã me la, Mawu ƒe
Nya siamina la kpɔna vlodoame kokoko. Ke eyata wòsesẽ na amesiwo
mese esia gɔme o be, woanya alesi woalɔ̃ axɔ vlodoame ma.
93 Miate ŋu aɖo ŋku dzi esime nusrɔl̃awo trɔ gbɔ henɔ dzidzɔ kpɔm
le esi wobu wo be wodze atsɔ vlodoame ɖe Eƒe Ŋkɔ ta la mahã?
Egblɔ be, “Amesiwo katã nɔ agbe le mawusosroɖa nu le Kristo me la
woakpɔ yometiti tsã,” vlodoame ɖe Nya la ta.
94 Ele bena ɣesiaɣi la nànɔ te ɖe vlodoame nu be woado wò, akpɔ.
Ame ɖesiaɖe si va Kristo gbɔ la ele be wòanye vi si wokpla, ɖe—ɖe
tameɖoɖo si ta Mawu ɖoe wò ɖi na la. Ke ɖo ŋku dzi, ne àte ŋu azi
kpi kpoo ko! Ɖo ŋku dzi, ne Eyɔ wò na nusia la, naneke meli si ate ŋu
axe mɔ na numa be madzɔ o. Fuwɔame ƒe gbɔgbɔvɔw̃o mesɔ gbɔ o,

negbe ɖe Mawu ƒe Nya naɖe ɖe go hafi. Wodzi wò ɖe tameɖoɖoa ɖe
ta, eye amea ɖeke mate ŋu axɔ tewòƒe o. Amesrɔl̃awo kple nu bubu
ɖesiaɖe woate ŋu ava, gake womate ŋu axɔ tewòƒe gbeɖe o. Esɔ gbe.
Mawu ƒe Nya la ɖu dzi. Mate ŋu akpɔ gege o. Afimae Kristotɔ ɖesiaɖe
akpɔ eƒe tsitrenɔnɔ le, to ema—ema nyanya me. Ke dodokpɔwo ava,
dzi wò, to mɔ sia mɔ nu kloe. Gake ɖo ŋku dzi, tameɖoɖoa ɖe le
Mawu si, eye nusianu ahe nyui vɛ tsã.
95 Azɔ mina míaɖo ŋku nyadzɔdzɔ ʋea a—aɖewo siwo me Mawu ƒe
Nya wu nu le, kple amesiwo tsɔ Nya la le woƒe agbenɔɣi me.
96 Me—menɔ esem le nye Gbɔgbɔ me, sẽ va yi, bena amea ɖe nɔ
nya hem ɖe ŋunye. Ate ŋu anye be etso nyaƒokawo nutome. Kuɖe
alesi, metrɔ yia hetɔa asi Biblia ƒe amewo dzi le nusi gblɔm mele la
me. Enyo, tameɖoɖoa ɖe tae mewɔa esia ɖo. Biblia gblɔ be woŋlɔ
esiawo ɖi ale be míate ŋu alé ŋku ɖe wo ŋu. Ke mɔnu ɖeka ma koe
li, esi nyemede suku o la, mɔnu ɖeka si mate ŋu atsɔ wɔe la, enye be
magbugbɔ tɔ asi edzi agblɔ, “Nàkpɔ afisi esia nɔ tsitre ɖo, nusi dzɔ
ɖe edzi, afisi esia ya dzɔ le.” Mikpɔea? Ekema ɖeko nàda ɖokuiwò ɖe
eme afima.
97 Sigbe esi menɔ mawunya gblɔm, eteƒe medidi o, kuɖe ŋutsuvi
suea ɖe si nɔ tɔdziʋu me la ŋuti, minyae, eye—eye ʋumefia tsitsi
la nɔ kukum. Enɔ dɔ lém. Eye wòbia se be ɖe Biblia aɖeke mele
ʋua me o mahã. Ke wokplɔ ɖevi suea ɖe si si Biblia le la vɛ, eye
wòva hexlẽ Yesaya 53:5. “Wode abi eŋu ɖe míaƒe dzidadawo ta,
wogbãe gudugudu ɖe míaƒe vodadawo ta.” Eye wògblɔ be, “Na ma…
Na magblɔ na wò, ʋumefia, alesi danye xlẽnae.” Ebe, “Alesi eya ŋlɔe
enye si: ‘Wode abi eŋu ɖe Willy Pruitt ƒe vodadawo ta. Eye wohe to
Nɛ ɖe Willy Pruitt ta. Eye nusiawo katã si Wòwɔ la, ewɔe ɖe Willy
Pruitt ta.’” Emae nye eƒe ŋkɔ.

Ʋumefia tsitsi la gblɔ bena, “Melɔ̃ esia. Ɖe nàte ŋu axlẽ nye hã
nye ŋkɔ le emea?”
98 Egblɔ be, “Matee kpɔ.” Eye wògblɔ bena, “Wode abi eŋu ɖe John
Quartz ƒe dzidadawo ta. Eye wogbãe gudugudu ɖe John Quartz ƒe
vodadawo ta. Eye to Eƒe kabiwo me la John Quartz kpɔ dɔyɔyɔ.”

Egblɔ be, “Mese eme.” Eye Aƒetɔ la yɔ dɔe. Mikpɔea?
99 Xlẽ wò ŋkɔ le eme. Wode abi eŋu ɖe William Branham ƒe
dzidadawo ta. Wogbãe gudugudu ɖe William Branham ƒe vodada ta.
Ewɔ numa ɖe tanye, eye Ewɔ numa ɖe tawò. Xlẽ wò ŋkɔ le eme.
100 Enyo, nenema medina be mahe Ŋɔŋlɔawo vɛ na nye—nye dukɔa,
eyae nye nusi Wòwɔ na ame bubu si ɖo to Eyama. Nusi Wòwɔ na ame
bubu si ɖi anukware ɖe Dɔ la ta, eye nusi Wòwɔ na ame bubu si meɖi
anukware na Dɔ la o, ekema nàxlẽ wò ŋkɔ le eme. Ne ɖe ènɔ afima

ɖee, tsitrenɔƒe ka xɔ ge nàla? Ke ɖo ŋku dzi, gomekpɔkpɔ su asiwò,
egbe, be nàte ŋu axɔ tsitrenɔƒe ma ke.
101 Esime, Noa, kuɖe Nya la ƒe vlodoame ŋu esime Mawu ƒo nu nɛ.
Noa la, vlodoame aɖe nɔ anyi nɛ. Noa nɔ agbe le dzɔdzɔmenunya ƒe
agbenɔɣia ɖe me, afisi dzɔdzɔmenunya nuwɔwɔwo nɔ siwo amewo te
ŋu wɔ, ƒo nu ɖesiaɖe si míate ŋu awɔ egbe la ta sãsasã. Wodzea adaŋu
wu, nya nu wu. Woƒe nunya deŋgɔ boo, wu míatɔ. Ke miɖo ŋku dzi,
ele be wòanɔ tsitre ɖe Nya si ƒe gbeƒã ɖem wòle la ƒe vlodoame nu, ƒe
alafa ɖeka kple blaeve sɔŋ, le fewuɖulawo ŋkume. Woƒe nunya kɔkɔ
deŋgɔ ƒe mɔnuwo ɖo kpe dzi na wo be tsia ɖeke mele yame adza o.
Ke, hã, Noa se Aƒetɔ la ƒe Nya, eye Esia to vo na amewo ƒe susu kuɖe
Eŋu. Eyata, hafi woate ŋu aɖe eƒe agbe la, ele be wòanɔ te ɖe enu
atsɔ vlodoame si fewuɖula siawo tsɔ le vlo domee.
102 Oo, ɖikekea ɖeke mele eme o, gbeƒãɖela tsitsi la ƒe nu anya wɔ
nublanui na wo. Womedee xɔ alo naneke o, elabena ɖewomahĩ xɔ
mawo tɔgbe mesɔ gbɔ le ŋkeke mawo me o. Meɖe fu aɖeke na wo o.
Mele vɔ̃ wɔ ge amea ɖeke o, eyata ɖeko woɖe asi le eŋu kpoo. “Heyi
dzi faa wò wɔtsomitɔ xoxoe sia si le togbea ŋu afima, be yele aɖakaʋu
kpam le afisi tsia ɖeke mele o. Oo, enyo, ŋutsu dahe! Gake,” eye wonɔ
gbɔgblɔm be, “afika ele tsi kpɔ ge le, be wò ʋu la nanɔ edzi, Noa?”

“Ele dzadza ge tso dzi yame.”
103 “Abunɛnya. Míate ŋu ade ɣleti kple ɣletiviwo dzi, kpakple
radar,” nu ɖesiaɖe si nɔ wo si la. “Tsia ɖeke mele yame afima o.”

Ke egblɔ be, “Mawu gblɔ be Yeawɔ ɖe ɖe afima.”
“Aleke Wòle ewɔ gee?”

104 “Ema le Eya ŋutɔ gbɔ. Nu ɖeka si wòle be mawɔe nye be mana
toklã mi be miadzo le afisia.”
105 Nenema tɔgbe wògale fifia. “Afika dzo le tsotso ge ava?”
Nɔviŋutsu, eme gakɔ egbe wu Noa ƒe ɣeyiɣi me. Míekpɔ afisi wòle la
xoxo. Ɖeko wòle gbesɔsɔ be wòadza, evɔ. Xoxo la dzɔdzɔmenunya
kpɔ…Taflatsɛdodo aɖeke mele ɣeyiɣi sia ŋu, kura o, elabena
dzɔdzɔmenunya ke ɖe eŋu xoxo. Ẽ, amegã.
106 Ekema azɔ míekpɔ bena enye nyaa ɖe koŋ. Eyata ɖeko
mawunyagblɔla dahe tsitsi la ƒe nu wɔ nublanui na wo, eye woɖe
asi le eŋu wòyi nenema. Enye nu si tɔto, ɖewomahĩ, na amewo, be
woabu be amea ɖe si wobu be enye nunyala la, naxɔ se be Mawu,
dziƒowo kple anyigba Wɔla la, nawɔ nane, alo agblɔ nyaa ɖe be Yele
wɔwɔ ge, si ke atsi tre ɖe alesie woawo susua nue la ŋu, nusi nɔ wo
si la. Ɖewomahĩ miese egɔme o. Mikpɔ ɖa. Enɔ…Wosusu be yewoate
ŋu atsɔ dzɔdzɔmenunya aɖo kpe nu ɖesiaɖe dzi. Ne ema menye xexe
si tɔgbe me míele agbe le egbe o fĩ, agbalẽnyanya, kple sukudede ƒe



16 NYA SI WOGBLƆ LA

xexea ɖe si yɔ fũ kple dzɔdzɔmenunya! Eye nusianu si dzi woawo
nate ŋu ɖo kpe dzi be mele eteƒe o ko la, Mawu…“Mawu aɖeke meli
si agblɔ naneke si (nɔ anyi) si dzi dzɔdzɔmenunya ate ŋu aɖo kpee
be meli o.”
107 Azɔ, susu ma ke gale wo si egbe. Ne wò dɔkita gblɔ bena kaŋsa
le ŋuwò, èle kuku ge la, eye ne dzɔdzɔmenunya ɖo kpe edzi be kaŋsa
le ŋuwò, eye dɔa te ŋuwò ŋutɔ la, enye tsukuku be woasusu nane si
to vovo na ema, elabena èle kuku ge; ekpa. Dzɔdzɔmenunyae gblɔ be
èle kuku ge. Wodo wò kpɔ, ekema ye katã koe ma. Èle kuku ge. Eye
wosusu be tsukunya wònye ne nàte kpɔ agblɔ be Mawu do ŋugbe be
yeawɔe. Mikpɔea, abe alesi wònɔ la, ele be miawo hã mianɔ te ɖe
vlodoame nu.
108 Wogblɔ be, ne dɔkita gblɔ le afisia be, “Míekpɔ wò lãme, ke kaŋsa
ɖu wò keŋkeŋ. Míekó wò. Ekaka ɖe wò lãme katã, heto wò dzi me, to
wò dzɔfito me, to wò aklã me, afisiafi. Womagate ŋu wɔ naneke o.”

Ekema, mikpɔea, ne ègblɔ be, “Gake alekee hã, atsi agbe.”
Woagblɔ be, “Enyo, nɔviŋutsu dahe, miɖe asi le eŋu ko.”

109 Meɖo ŋku zã si me. Bill Hall, Nɔviŋutsu Hall si le Milltown ƒe
hamea me afima, mia dometɔ geɖewo ɖo ŋku nya la dzi. Eye esime
wò…Woyɔm ɖoɖa. Nye kple srɔñye, kple lɔx̃onye, míeyi afima. Eɖe
nyɔnuvi aɖe, si mexɔ se be, enye George Cupp ƒe nɔvinyɔnu, si nye
dua dzikpɔla, alo ʋɔnudrɔl̃a le afii. Eyae…Ema nye nyoa. Wokɔe
va afisia be wòaku. Dɔkita si le Milltown, dɔkita si le New Albany,
wodoe kpɔ hekpɔ be kaŋsa le eƒe aklã me. Eye meyi be makpɔ Aƒn.
Hall. Ke asrã dzẽ dze edzi, eye wòlé atiketsi keŋ kpeɖo. Eye Megblɔ
be, “Enyo, mebu be ele kuku ge.” Eye megblɔ be…
110 Egblɔ be, “Nɔviŋutsu Bill, mɔnua ɖe li si woa…Ɖe nàte ŋu ase
nyaa ɖe tso Mawu gbɔa?”

Megblɔ be, “Nye—nyemenya o, Nɔvinyɔnu Hall. Mate ŋu ado
gbe ɖa.”
111 Medo gbe ɖa. Eye metrɔ yi aƒeme, ke Aƒetɔ megblɔ nyaa ɖeke
nam o. Eye megatrɔ yi, le ŋufɔke, hegado gbe ɖa ake.

Eye nyɔnua gblɔ be, “Ɖe ènya dɔkita ɖɔʋuia ɖea?”
112 Megblɔ be, “Enyo, míaƒe ƒomea ƒe dɔkita enye Dk. Sam Adair,
si le Jeffersonville afii. Enye—enye—enye…Fofoa enye míaƒe ƒome
ƒe dɔkita. Nye kple ɖekakpui Sam la míenye xɔlɔ̃ veviwo ɣesiaɣi ɖa,
eye—eye míeyi suku le ɣeyiɣi ɖeka me, eye míetsi ɖedu. Ke míeyina
egbɔ ɣesiaɣi si nane gblẽ.”

Egblɔ be, “Nyemenya ne ɖe wòava kpɔ Bill Hall o?” esrɔã la.
Megblɔ be, “Mabiae kpɔ ɖa.”



VLODOAME ƉE NYA LA TA 17
113 Enyo, Sam gblɔ nam be, egblɔ be, “Billy, ne dɔkita gblɔ be kaŋsa
le eŋu la,” ebe, “nu ɖeka koe li, be mate ŋu awɔ, maɖoe ɖoɖa amea
ɖe si ganya nu wum, ɖe dɔŋutinunyala gbɔ. Eye míaɖe x-rays fotoe;
ke mehiã be míana wòakpe fu geɖe o.”
114 Míedɔ ame ɖe New Albany hexɔ x-rays foto tso dɔkita gbɔ le
afima. Míekɔe yi Louisville heva doe kpɔ, kɔe ɖe dɔnɔkɔʋu me,
hegatrɔe gbɔ.
115 Enyo, tsã ɖe, womalɔ̃ agblɔ na Aƒn. Hall dɔ si lém wòle o, eyata
woyɔm. Egblɔ be, “Ele kuku ge,” ebe, “xɔw̃ò mawunyagblɔla la.” Ebe,
“Dɔŋutinunyala si le Louisville yɔm fifi laa, eye wògblɔ be, ‘Dodokpɔ
si dɔkitawo wɔ le—le…afima le Milltown la; kple dɔkita, si le New
Albany hã; wowɔ dodokpɔ si nyo la.’” Eye wogblɔ be, “Aklãme ƒe
kaŋsa ye, eye egblẽe keŋkeŋ. Ke, Billy, míete ŋu le ŋutsu la ƒe aklã
lã ge ɖa, eye wòaganɔ agbe o.” Egblɔ be, “Ele kuku ge. Ke ne enye
mawunyagblɔla la, ekema ele be wòasɔ gbe.”
116 Megblɔ be, “Menye emae nye nyabiase la o. Gake mexɔ ƒe blaatɔ̃
vɔ atɔ̃ haɖe o, ekema agbe geɖe gale eŋu, wòatsɔ gblɔ mawunya.”
Eye megblɔ be, “Enyo, ne ele kuku ge la, ekema evɔe nye ma. Akpe
na wò, Dk. Sam.”
117 Eye metrɔ yi ɖayɔ Aƒn. Hall do goe, eye megblɔe nɛ. Megblɔ be,
“Aƒn. Hall, Sam gblɔ bena dodokpɔ si wowɔ le Louisville afima sɔ kple
esi wowɔ le New Alabany kple Milltown. Amea le kukum. Nɔviŋutsu
Hall le kuku ge. Eye aklã ƒe kaŋsa le eŋu, eye ede ŋgɔ ŋutɔ.”
118 Tete wòde asi avifafa me. Metrɔ, hedo gbe ɖa ɖe eta. Ke edzo le
eɖokui me, ɣemaɣi, ale gbegbe be menya bena mele xɔa me hã o.
119 Ale, metrɔ gbɔ. Eye ame geɖewo nɔ aƒea me vam, le ŋkeke mawo
me. Amea ɖeke menɔ gbea dzi o. Mekpɔ gblẽ nenema gbegbe o, ke
amewo nɔ vavam tso afisiafi.
120 Medi be madzudzɔ vie. Eyata memlɔ anyi, hefɔ kaba, le ga eve
kple afã, alo ga etɔ̃ me lɔƒo. Nɔviŋutsu Wood mekpɔ ʋu va mɔ la dzi
haɖe o. Meɖe kɔ kpɔ aƒemɔa dzi, ke amea ɖeke, menɔ afima o, eyata
metsɔ nye kuku heɖea bla yi dɔwɔƒexɔa me, ɖatsɔ nye tu .22 tɔa.
Ke medi be mayi kadzidɔewo ƒe adegbe, vaseɖe esi wòaƒo ga enyi,
ekema mamlɔ anyi ɖe atia ɖe te le afiaɖe adɔ alɔ̃ vie. Màte ŋu awɔe
le aƒeme o.
121 Metsɔ nye kuku la hedze mɔ yina xɔa me. Le gli ŋuti la yevutɔ aɖe
ku aɖɔ ɖe afima. Eye wònye yevutɔ si—si vovo ŋutɔ. Ŋɔw̃o ɖui, eye
wònyunyɔ,̃ eye eŋuti katã le tobatoba. Ke mesusu be, “Nuka Meda
tsɔ numa ku gli ŋu be newɔ?”

122 Megalé ŋku ɖe eŋu, ake, ke menye glia ŋu wòle o. Eku aɖɔ ɖe
yame. Meɖe nye kuku le ta, tsɔ tu la ziɔ ɖe dzogoe dzi, heyi ɖe nye
klo dzi. Megblɔ be, “Aƒetɔ, nuka Èdi be yeana Wò dɔla nanya?”
123 Le afima la bubu gava, eye bubu hã gava, vaseɖe esi wode yevutɔ
ene alo atɔ̃ (Meŋlɔ be neni tututu wonye) siwo ku aɖɔ ɖe afima.
Emegbe yevutɔ gã loto, nyakpɔa ɖe, si ŋu fli te ɖo va; enye yevutɔ
gã aɖe ŋutɔ, si ƒe kpɔkpɔme nyo, eva afima tsɔ yevutɔ siwo nu ɖu la
ɖu. Eye Wògblɔ bena, “Tso. Tso ɖe wò afɔ dzi.” Egblɔ bena, “Heyi,
ɖagblɔ na Bill Hall bena mele kuku ge o. Atsi agbe.”
124 Oo, meʋu du netsɔnetsɔ, eye megblɔ bena, “Aƒn. Hall, mexɔ ALE
AƑETƆ GBLƆ ESI. Ele agbe tsi ge.” Eye wòɖo tom. Ke enɔ didim be
yeafa avi, ke magate ŋu aƒo nu o.
125 Metrɔ gbɔ heyɔ Sam. Eye megblɔ be, “Sam, mía—mía nɔviŋutsu
le agbe tsi ge.”

Egblɔ be, “Aleke wòate ŋu atsi agbe nenema?”
126 Megblɔ be, “Ema menye tɔnye be mase eme o. Mawu gblɔ
nenema. Ke evɔ.”
127 Egale agbe egbe. Ema anɔ ƒe ewo va yi. Ele sesiẽ hele lãmesẽ me.
Esrɔã ku tso keke ɣeaɖeɣi. Egatrɔ ɖe srɔ̃ ake.
128 Aleke wòadzɔ ɖe George Wright dzi, kple ame geɖe siwo míate
ŋu agblɔ, siwo míate ŋu ayɔ? Nuka wònye? Enye be woanɔ tsitre ɖe
vlodoame nu. Woko nɛ heɖua fewu le eŋu.
129 Meɖo ŋku dzi hafi 37 ƒe tsiɖɔɖɔ nava. Menɔ tsitre ɖe afima kple
Falls City Transfer ƒe Dɔwɔƒe, henɔ nu ƒom na wo kuɖe eŋu, bena
tsi le ɖɔɖɔ ge ade afɔ blaetɔ̃ vɔ eve, mexɔ se be nenemae, le Spring
Mɔdzi. Wo kom. Wogblɔ be, “Billy dahe. Mesusu be…Ɖevi ma!” Ɖevi
ko meganye ɣemaɣi. Egblɔ be, “Billy nye ɖevi nyuiea ɖe. Enye ŋukpe
be etɔtɔ keŋ.” Nyemetɔtɔ o. Ɖe wonyrɔm̃ ɖe eme, menye be metɔtɔ o.
Ɖeko mele “eme.” Ke nua dzɔna ko nenema.
130 Tso esime mele nu ƒom la, mede dzesi Nɔvinyɔnu Hattie Wright,
mexɔ se be, enɔ anyi ɖe megbe afima. Eɖo ŋku nya ma dzi kuɖe Bill
Hall ŋu. Ame geɖewo hã. Ame nenie le afisia, le xɔa me ŋdi sia, ɖo
ŋku nya ma dzi? Oo, míatɔwo! Tsã ya ɖe. Ame geɖewo le mia dome.
131 Azɔ, míaƒe nu wɔa nublanui na amewo, ame ɖesiaɖe si dzea
agbagba be yealé Nya la me ɖe asi la ƒe nu wɔa nublanui na amewo,
míele fewuɖulawo ƒe ŋkeke me. Gake, miɖo ŋku dzi, ele be vlodoame
nava. Nenema ko wònɔna ɖaa. Woate ŋu asusui, abe alesi wosusui
ɣemaɣi ene, bena Mawu, ne wodo nane kpɔ kple dzɔdzɔmenunya vɔ
la, bena Mawu magate ŋu agblɔ nane to vo na dzɔdzɔmenunya tɔ
o. Enyo, emae Wɔe wònye Mawu. Ne ɖe Wòyi le dzɔdzɔmenunya tɔ

ɖeɖe nu la, ekema menye naneke wu nusi ame ate ŋu awɔ o. Gake,
Mawu Wònye. Eyae nye—Eyae nye dzɔdzɔmenunya ƒe Wɔla. Ate ŋu
awɔ nusi Dzroe la.
132 Woate ŋu abu be, “Noa tsitsi dahe, ã, miɖe asi le ŋutsu ma ŋu.
Vivisese siwo katã su mía si egbe la bu ɖee, eyata miɖe asi le eŋu
ko.” Numa ke wòganye fifia kloe.
133 Gake, azɔ, medi be magblɔ nya bubu le afisia tututu. Azɔ, míetrɔa
kpɔna megbe heɖea ŋku ɖe eƒe xɔse. Gake mabia se be, ne ɖe míenɔ
agbe le ŋkeke ma me ɖe, ɖe míawo hã míaxɔ tsitrenɔƒe si Noa xɔa?
Ɖe míate ŋu ahalɔ̃ faa be míakpe akɔ vlodoame si yi kpakple Nyateƒe
la? Esi, le ame milion geɖe siwo nɔ xexeame le ɣemaɣi me la, Noa
ɖeka kple eƒe ƒomea koe te ŋu nɔ tsitre na Nyateƒe la. Ɖe miebu eŋu
kpɔa? Ŋutsu ɖeka ma kple eviaŋutsu etɔãwo, kple etoyɔviawo, kple
srɔã, woawo koe nye amesiwo te ŋu nɔ tsitre na Nyateƒe la. Gake
ALE AƑETƆ GBLƆ ESI la nɔ wo si. Míetrɔa kpɔa megbe hekpɔa wo.
Ɖe míate ŋu asusui nenema akea?

Ele be maɖe abla le ɖeviawo ƒe nunanawo ta.
134 Abraham, nyagbe Abraham gɔmee nye “ame geɖewo fofo,” nusi
wɔe wòzu “dukɔwo fofo.”
135 Azɔ, Abraham se Mawu ƒe Nya. Abraham nye nyagblɔɖila, eye
wòse Mawu ƒe Nya. Ke míekafua Abraham ɖe alesi wòlé ɖe Mawu
ƒe Nya ŋu ta; alesi wòmã eɖokui ɖa tso etɔwo gbɔ la; alesi gbegbe
wòsesẽ na Abraham. Afimae wòtsi le. Etso le Babel va, eye—eye wònɔ
Shinar ƒe anyigba dzi le—le—le Kaldeatɔwo gbɔ, le Ur ƒe du me, afisi
ehatiwo, kple etɔwo, kple amesiwo katã wo kple wo dea sɔleme, kple
nusianu le. Gake Mawu gblɔ be, “Mã ɖokuiwò ɖa tso wo gbɔ.” Oo,
míatɔwo! Nu dziŋɔ̃ ka gbegbe wònye, be wòadzo le nusiwo katã nɔ
vevie nɛ, nusianu si nye nu vavã nɛ, si wòlé ɖe asi vevie gbɔ. Eye
Mawu gblɔnɛ bena, “Mã ɖokuiwò ɖa tso wo gbɔ.”
136 Eye wòtsɔ nu saga aɖe nɛ. “Èle vi dzi ge to srɔw̃ò dzi.” Ke exɔ ƒe
bladre vɔ atɔ,̃ eye eya blaadẽ vɔ atɔ.̃ Etɔ te abe nyɔnu ene, abe alesi
wòle ɖoɖo me na nyɔnu siwo le vi dzi ge ene, anɔ ƒe geɖewo. Ke le
afii, esi eya kpli wonɔ anyi tso keke eƒe ɖetugbui me, elabena enye
enɔvianyɔnu afã, ke aleke wòate ŋu adzi vi ma? Ke azɔ ɖe miate ŋu
asusu Abraham kpɔ be eyi ɖe ehatiwo dome, le gbɔgblɔm be, “Míele
vi dzi ge, Nye kple Sara”? Ɖe miate ŋu asusu numa kpɔa?
137 Nukaŋutie, amewo agblɔ be, “Wò ŋutsu dahe, nane gblẽ le egbɔ.”
138 Enye vlodoame, gake Abraham lé ɖe eŋu. Eye esi wòxɔ ƒe alafa
ɖeka hã, meke ɖi Mawu ƒe ŋugbedodo kpɔ o. Ekpɔtɔ tsɔ vlodoame la,
kakaɖedzitɔe, elé ɖe eŋu.

139 Mide dzesi vovototo le eme afima? Sara dze agbagba be yeana
Abraham, alo yeana Mawu boŋ, kpekpeɖeŋu suea ɖe, le eɖokui si.
Esusui, minyae, bena, to vo na nusi ŋugbe Mawu do la. “Azɔ, ènyaa,
menye nyagã ɖeɖi, gake Hagar ya nye nyɔnu dzetugbe aɖe. Abraham
maɖe fu nawò be nàɖe eya, hã oa. Ekema, ènyaa, ema—ema akpe
ɖe Mawu ŋu. Ema akpe ɖe Mawu ŋu, elabena Hagar, si le afisia la,
ɖewo axɔ ƒe blaeve ko. Enye nye kosi. Ke ènya nusi mawɔa? Matsɔe
na srɔñyeŋutsu, be wòaɖe,” elabena srɔs̃ɔgbɔɖeɖe nɔ se nu. Eyata
wògblɔ be…“Matsɔe nɛ, eye eya ladzi vi na srɔñyeŋutsua, eye ekema
maxɔ ɖevi la. Ke eyae nye esi, ŋugbe Mawu do.”
140 Mikpɔea, míedina ɣesiaɣi be míawɔ nane; míate ŋu alala Eyama
o. Ele be míawɔ nane, le mía ɖokui si. Ate ŋu anye nusi sɔ gbe. Eya
ate ŋu adze tugbe. Ate ŋu anyakpɔ, gake ne mesɔ ɖe Nya la nu o. Ɖe
Mawu gblɔ na Abraham be ɖevi la ava to Sara dzi.
141 Mieɖo ŋku nusi Wògblɔ kuɖe Alẽha sue la ŋua? “Dzesi siawo
akplɔ amesiwo xɔe se la ɖo.” “Alesi wònɔ le Noa ƒe ŋkekewo me
la, nenema ke wòanɔ le amegbetɔ Vi la ƒe vavagbe, esime ame ʋeea
ɖewo, luʋɔ enyi gɔ̃ hã, wokpɔ ɖeɖe.” Nya mawo mate ŋu ada ƒu o,
eyata mina míalé ŋku ɖe mía ɖokuiwo ŋu nyuie eye míanɔ anyi kple
Nya la. Esɔ gbe. Mikpɔea?
142 Amewo dzea agbagba kokoko be woakpa nane awɔ, si axɔ Mawu
ƒe nuwɔwɔ lɔlɔñu la teƒe. Mikpɔa, abe alesi megblɔnɛ tsã, eye ɖewohĩ
le hamea, ŋkume hã, minyaa, miate ŋu abia alẽ bena, “Ɖe nàwɔ fu
via ɖe nama?” Gbeɖe, mate ŋu awɔe o. Azɔ, gbɔ̃ mate ŋu awɔ alẽfu
o, elabena eƒe dzɔdzɔme maɖe mɔnɛ o. Meka zi alesi miadze agbagba
abla alẽ ƒe fu ɖe gbɔ̃ ŋu o la, madze dzi o. Gbɔ̃ mate ŋu awɔ alẽfu
o, eye alẽ hã mate ŋu awɔ ɖa o. Gake fu le esi elabena enye alẽ tae.
Eyae nye nusi wɔe nenema. Menye ɖe wòkpae wɔ o.
143 Mele be míakpa Gbɔgbɔ ƒe kutsetsewo awɔ o. Ele na mí be míatse
Gbɔgbɔa ƒe kutsetsewo. Yevutɔti mewɔa yevutɔwo o; ɖeko wòtsenae
elabena enye yevutɔti.
144 Ke ne míele agbagba dzem be míawɔ nane la, “Makpe ɖe Dɔa
ŋu. Masrɔ̃ nu ƒe ewo le bibliasuku. Masrɔ̃ esia, ema, kple ekemea, eye
maxɔ nye Bachelor of Art ƒe ɖaseɖigbalẽ kple nye Dɔkta ɖaseɖigbalẽ.
Nye ɖeka, makpe ɖe Aƒetɔ ŋu.” Madze dzi o.
145 Mawu, to ɖoɖoɖeanyi me, yɔ amesiwo Wòdi la. Etsɔ Fiaɖuƒe
la na amesiame si Wòdi be yeatsɔe Ana la. Míesrɔ̃ numa le
Nebukadnezar gbɔ.
146 Míesrɔ̃ ema le—le Yeremya gbɔ, esime Mawu gblɔ nɛ nenema,
to Aƒetɔ la ƒe Nya dzi, bena, game li gbɔna esi wogbɔna aboyo ɖe ge
Israel akplɔ yi ɖe Babilonia hena ƒe blaadre sɔŋ. Nyagblɔɖila bubue si

va do. Xoxo la egblɔe nɛ, bena, “Azɔ, miaxɔ nyagblɔɖilawo, siwo latsi
tre. Eye miaxɔ wo le Babylonia afima, siwo atsi tre, kple drɔẽkulawo
kple nyagblɔɖilawo, amesiwo agblɔ nya ɖi tsitre ɖe Esia ŋu. Gake gblɔ
na dukɔ la be woagaɖo to ame mawo o.”
147 Ke ŋutsua ɖe va tsi tre si ƒe ŋkɔ enye—enye nyagblɔɖilawo
dometɔ ɖeka, Xananya. Eye esi Yeremya nɔ tsitre ɖe afima kple kɔkuti
si nɔ kɔ nɛ la, Xananya zɔ va, gblɔ bena, “ALE AƑETƆ GBLƆ ESI, le
ƒe eve me, Aƒetɔ la ƒe goewo…” Azɔ, le gɔmeɖoɖoa nu la, edze abe
ɖe wònyo ene. “Mawu le Eƒe dukɔ yra ge. Ele nu ɖesiaɖe trɔ ge agbɔ
pɛpɛpɛ, le ƒe eve megbe.”
148 Ke Biblia gblɔ bena, nyagblɔɖila Yeremya gɔ̃ hã gblɔ bena,
“Amen. Amen. Xananya, Mawu nana wò nyawo nava me. Gake na
masusu nane ŋu kpɔ, Xananya. Nyagblɔɖilawo nɔ anyi doŋgɔ na mí,
eye wogblɔ nya ɖi tsitre ɖe aʋadukɔ gãwo, kple bubuawo ŋu. Gake,
ɖo ŋku dzi, wodzea si nyagblɔɖila ne eƒe nyagblɔɖi la ɖe ɖe go vɔ.”
Mikpɔea?
149 Ale Xananya zɔ ɖe edzi, lé kɔkuti ma ɖe ɖa le Yeremya ƒe kɔme,
le nunɔlawo katã kple ƒuƒoƒea ƒe ŋkume, ɖewohĩ le ame milion ɖeka
kple afã ŋkume. Eye wòɖe kɔkuti ma si Mawu tsɔ da ɖe Yeremya ƒe
kɔ dzi, abe dzesi ene la, eye wòŋẽe kukuklui, hetsɔe ƒu gbe ɖe eƒe afɔ
nu, dzoxɔxɔ le eme ko, eye wògblɔ be, “ALE AƑETƆ GBLƆ ESI, le ƒe
eve megbe la, woatrɔ agbɔ.”
150 Ɖeko Yeremya trɔ kpɔe. Enye nane si tsitre ɖe Nya ŋu, eyata
ɖeko wògblẽe ɖi zɔ dzo. Eye Mawu gblɔ be, “Trɔ yi nàgblɔ nɛ,” bena,
“Menye nyee ƒo nu nɛ kura o.”
151 Dzoxɔxɔ koe nɔ lãme nɛ. Etsɔ eya ŋutɔ ƒe susu. Mikpɔea? Melala
kpɔ gbeɖe vaseɖe esime wòkpɔe ŋutɔŋutɔ henya be menye yee o,
bena Mawu ye le egblɔm o. Etrɔ yi, yɔ fũ kple dzoxɔxɔ. Ne…
152 Míele ekpɔm nenema, le dukɔa katã me, egbe. Woƒo míaƒe
nyaƒokawo dometɔ ɖeka le aƒea ɖe me eteƒe medidi o, afisi osɔfowo
ƒe habɔbɔa ɖe xɔ nyaƒoɖeamenu le zi ɖeka, eye wogbɔna be woanyrɔ̃
wo le Yesu Kristo ƒe Ŋkɔ me. Eye amea ɖe tso le xɔa me si ƒo nu kple
aɖeyeyewo gblɔ bena, “ALE AƑETƆ GBLƆ ESI. Milé ɖe nusi le mia si
la ŋu. Miyi edzi ko, mizɔ yi ko, eye mayra mi.”
153 Wogblɔ bena, “Enyo, ne Aƒetɔ gblɔ nenema la, ekema mesusu be
eyae ma.” Mikpɔea, womedoe kpɔ kpakple Nya la o. Ele be wòanye
Nya la, gbã. Mikpɔe vɔ. Enye nusi tsitre ɖe Nya la ŋu.
154 Yeremya esi trɔ va, nyagblɔɖila amesiamina ma. Mawu gblɔ
nɛ, bena, “Menya be Xananya ŋẽ kɔkuti ati tɔ ma, si meda ɖe wò
kɔme, gake mele bubu wɔ ge si anye gayibɔ.” Egblɔ be, “Eye dukɔ
siawo katã ayi ɖasubɔ Nebukadnezar, Nye subɔla la,” evɔ trɔs̃ubɔla

wònye. Mikpɔea? Eye Israel, lé woƒe vɔsasawo katã me ɖe asi, gake
womenye…Mikpɔea?
155 Mawu do ŋugbe, bena Yeayra mí, gake hafi le nenem ƒe yayrawo
ŋuti. Ke ele be nàwɔ ɖe nenem ƒe sewo dzi, bena esia nate ŋu aɖe zɔ.
156 Esi mebɔbɔ nɔ anyi, ɣeyiɣia ɖe, kpakple nyɔnuvi, nyakpɔ suea ɖe
la. Gbã la, meka ƒomea me, be makpɔ ne nane li si menyo o. Mawu
ayɔ dɔ, gake ele se te. Mikpɔea? Nu ɖeka si mekpɔ, enye be, enɔa nɔ
vɔvɔm̃ be menyo be woazã atike o. Megblɔ be, “Mègasusu numa o,
nɔvinyɔnu. Ɖe numa ɖa le wò susu me. Heyi dzi kple viwò la. Nanae
atike. Mawu ana woanya numa.” Mikpɔea?
157 Azɔ, ke, nua enye be, nàke ɖe eŋu, anya. Eye ekema, ne enye
ALE AƑETƆ GBLƆ la, esɔ gbe.
158 Azɔ míekpɔ le afisia be, ame siawo, nɔ agbagba dzem be
yewoakpa nane awɔ; Hagar kple—kple Sara, be yewoakpe ɖe
Abraham ŋu, akpe ɖe Mawu ŋu be wòawɔ Eƒe ŋugbedodo la nava
me. Màte ŋu awɔ nenema o. Mɔnua ɖeke meli kura be woawɔe o.
Esia—esia tsitre ɖe nusianu ŋu. Mawu ƒe Nya le eme va ge, alekee
hã. Ele be nànɔ tsitre ɖe Nya la dzi sesiẽ agblɔ be, “Mɔ lae nye si,”
eye nàlé ɖe Nya la ŋu. Azɔ, milé ŋku ɖe eŋu, be woawɔ nane si axɔ
Eƒe Nya ƒe teƒe!
159 Ɖewomahĩ Abraham ƒe xɔlɔw̃o, hã, ne ɖe míade dzesi la,
ɖewomahĩ Abraham ƒe xɔlɔw̃o va egbɔ hegblɔ be, “Enyo, dukɔwo
fofo, vi nenie le asiwò fifia?” Esime wòxɔ ƒe alafa ɖeka vɔ. “Woagblɔ
be, dukɔwo fofo, ame geɖewo fofo, vi nenie le asiwò fifia?”
Fewuɖulawo!
160 Azɔ, ɖe miekpɔ ɣeyiɣia oa? Ɖe míekpɔe oa, ne míedo gbe ɖa ɖe
nane ta ɣeaɖewoɣi, eye meva me o la?
161 “Ŋutsu tsitsia ɖe nye ema nɔ anyi ɖe afisia,” nenema wogblɔna.
“Eƒe ŋkuwo gba. Eƒe towo ku. Eƒe aɖe tu. Ele dɔ lém. Ewɔ esia. Heyi
ɖayɔ dɔe, wò Mawume dɔyɔla. Ekema míaxɔ dziwò ase.”
162 Ɖe wode dzesi be gbɔgbɔvɔ̃ ma ke yea si gblɔ be, “Ɖi le atitsoga
ŋu, eye míaxɔ Dziwò se. Trɔ kpe siawo zu abolo, eye míaxɔ edzi ase”?
Mikpɔea? Gbɔgbɔvɔ̃ ma ke tsɔ avɔvuvu bla Aƒetɔ la ƒe ŋku, hetsɔ ati
ƒo tame Nɛ, hegblɔ bena, “Azɔ, ne nyagblɔɖila Nènye la, gblɔe na mí
amesi ƒo Wò, eye míaxɔ Dziwò ase.”
163 Enyo, mienya bena Enya amesi Ƒoe. Ate ŋu atrɔ kpe mawo woazu
abolo. Alo, Ate ŋu adzo le atitsoga ŋu. Gake nuka míazu egbe ne
Ewɔe? Mikpɔea? Womenya Mawu ƒe ɖoɖowo o. Ele be miadi nusi ƒe
ŋugbe Mawu do la.

Azɔ ele be maɖe bla.

164 Azɔ, azɔ woate ŋu agblɔ be, “Dukɔwo fofo, míese, ƒe blaeve vɔ
atɔ̃ va yi esi, egblɔ be yele vi dzi ge to Sara dzi, eye to ema me la
yeatrɔ azu dukɔwo fofo. Vi nenie le asiwò le ɣeyiɣi sia me, dukɔwo
fofo?” Huh! Mikpɔea? Ema nye nyahehe gbɔgbɔ xoxo ma ke si nɔ
nya hem.
165 Nuka Abraham wɔ? Egblɔ be, “Meke ɖi le Aƒetɔ la ƒe ŋugbedodo
ŋu, le dzimaxɔse me o.”

“Tsyoo, afii ne èdo gbe ɖa ɖe Ale kple ale ta, eye womekpɔ
dɔyɔyɔ o la.”
166 Ema mewɔ naneke o. Ne medo gbe ɖa ɖe ame akpe ewo ta fiẽ sia,
eye akpe ewoawo ku etsɔ ŋdi la, etsɔ zãme makpɔtɔ aganɔ ami sim
na dɔnɔwo anɔ gbe dom ɖa ɖe wo ta. Mawu gblɔ nenema. Ema metɔe
te, vie hã o. Mawu do eŋugbe. Mexɔ edzi se. Kakaɖedzitɔe. Kokoko
la nusi gblɔm amewo le la mewɔ, naneke o. Gake la, wole fewu ɖu
ge. Emae nye Nya la ƒe vlodoame.
167 Abraham, nɔ tsitre ɖe Mawu ƒe Nya dzi, mlɔeba la Eva va me.
Oo, míatɔwo!
168 Milé ŋku ɖe fewu-ɖuɖu ɖe vimadzimadzi ta ŋu. Fewu si wòɖu
le eŋu, kple vlodoame ɖe vimadzimadzi ta, gbã. Ele be woa…Ele nɛ
be wòanɔ te ɖe vlodoame nu le esi wòtsi ko hena ƒe siawo katã la
ta. Esusɔ vie wòaxɔ ƒe alafa ɖeka. Exɔ ƒe blaasieke, kpakple Mawu ƒe
Nya si gblɔ bena eya hã azu fianyɔnu, ŋutsuvi sia ƒe dada. Ke eya kple
Abraham, wotsi ko, woa kple eve la ƒe—ƒe ŋutilãwo ku ale gbegbe,
gake hã womeke ɖi Mawu ƒe Nya, vie hã o. Gake ele be woanɔ tsitre
ɖe enu, gbã. Eye emegbe, Aleluya, Mawu lé Eƒe Nya me ɖe asi, le
gaƒoƒo doblukɔ me: wodzi Isak. “Eye eƒe nuku la le abe aƒuta ke ene
alo Dziƒo ɣletiviwo.” Mikpɔea? Mawu ɖoa Eƒe Nya ŋu kokoko. Ẽ.
Vimadzimadzi gbã, emegbe Isak.
169 Zaxarya kple Elisabet, nenema ke, tɔgbui ma kple nyagã ma
wokpɔtɔ lé eme ɖe asi. Eye esi Zaxarya do va afima, hete ŋu ŋlɔ
nu ɖe eƒe kpe dzi, gblɔ bena, “Mawudɔla aɖe do gom, hegblɔ nam
bena mele vi aɖe dzi ge to Elisabet, srɔñye tsitsi si le afii la ƒe dɔme.
Nyemagate ŋu aƒo nu o. Mezu aɖetututɔ. Manye aɖetututɔ vaseɖe
ŋkeke si dzi woadzii. Gake ema anye ɖevi aɖe si le vava ge, anye
Dziƒoʋĩtɔ la ƒe nyagblɔɖila. Eya atsɔ Ŋuke Ɣletivi la afia. Anye Mesia
la ƒe ŋgɔdola.” Aleke esia ate ŋu ava me?
170 Amea ɖewo gblɔ bena, “Ŋutsu dahe. Oo, me—mesusu be ewɔ
sigbe eƒe tagbɔ gblẽ vie ene, minyaa. Nu suea ɖe le afima. Gake mikpɔ
Elisabet tsitsi la ɖa le afima, si xɔ abe ƒe blaenyi ene. Ke mikpɔ—
mikpɔ—mikpɔ Zaxarya ɖa, etsi kaka glo henɔ ƒoƒom, eye evɔ wòayi
anɔ numa ƒomevi gblɔm nenema. Enyo, ŋutsu tsitsi dahe.”

171 Gake Aƒetɔ la ƒe Nya le esi. Vlodoame ma gbegbe, vaseɖe esi
wòɣla eɖokui hena ŋkeke geɖewo. Gake enɔ anyi kple Nya la. Oo,
míatɔwo!
172 Wogbe nu le ŋkɔxɔxɔ gbɔ, wogbe nu le amehahoa ƒe susu gbɔ,
wogbe nu le ŋkeke ma ƒe nuzɔzrɔẽwo, kple atsãdodowo kple woƒe
ŋkeke ƒe nuwo keŋ gbɔ. Wogbe esia. Wogbe zɔzɔ kple dzimaxɔsetɔwo
ƒe ha. Wogbe xexeme nuwo. Ele be woawɔe, be woanɔ anyi kple
Mawu ƒe Nya. Ele be woawɔe.
173 Nenema ke wògale egbe. Mimã mia ɖokuiwo ɖa tso nusianu gbɔ
negbe mia kple Mawu ko. Menye nusi hamea wɔ ye o. Nusi èwɔ kple
Mawu ye. Mikpɔea? Wò abe, ame ɖeka ene ƒe nyae. Ẽ.
174 Gake mikpɔ nusi Mawu nae ɖa. Esime Yesu Ŋutɔ va la, Zaxarya
megali o, Elisabet, hã. Gake esi wo vi la va ɖo gbedzi, kpakple ALE
AƑETƆ GBLƆ ESI, Yesu gblɔ bena, “Le amesiwo nyɔnu dzi dome la
amea ɖeke medzɔ kpɔ si nye gã wu eyama o.” Amen. Nuka? Ekpe
vlodoame ɖe vimadzimadzi ta. Enɔ te ɖe Nya la dzi, eye wòdzi
ŋutsuvi aɖe nenema.
175 Sigbe Sara ene gbaɖegbe, sigbe Abraham ene gbaɖegbe, srɔt̃ɔ
tsitsi eveawo lé ɖe Eŋuti. Mikpɔ, vi geɖe siwo wodzi, “sigbe ƒutake
ene ɖa,” ameƒomea ɖeke mele anyigba dzi sɔgbɔ de Yudatɔwo nu o.
“Abe ƒutake ene alo ɣletiviwo le yame.” Nukae va dzɔ? Nua dzɔ le
ame hatsotso ʋeea ɖewo me, vi ɖeka.
176 Azɔ mikpɔ afisi yim melea. Vi ɖeka, eya katã koe hiã. Vi ɖeka
koe hiã be woaʋuʋu dukɔwo eye woafia asi Mesia la. Ɖeka, si ɖo to
lae hiã. Ele teƒe. Ame ɖeka pɛ ko Mawu hiã. Eya koe nye nusi katã
Wòhiã, afiaɖe si Wòate ŋu akpɔ gbe aɖe le. Eya katã koe nye nusi
dim Wòle, be yeakpɔ ame ɖeka ɖe Yeƒe kpɔkplɔ te. Oo, aleke gbegbe
Wòlɔña be yeakpɔ ame ɖeka!
177 Ekpɔ Noa aɖe, gbeɖeka. Ekpɔ Mose a—aɖe, gbeɖeka. Ekpɔ
Yeremya a—aɖe. Ekpɔ Eliya a—aɖe. Ekpɔ Elisa aɖe. Ekpɔ Yohanes
aɖe. E—Ekpɔ…Ekpɔ Samson aɖe. Zi alesi Wòate ŋu akpɔ ame ɖeka
ɖe Eƒe kpɔkplɔ te ko la, emae nye Eƒe Gbe. Ate ŋu aƒo nu to dzi. Ate
ŋu abu fɔ xexeame. Oo, míatɔwo!
178 Aleke gbegbe Wòtsi adɔ helia towo, be yeakpɔ amea ɖe ɖe Yeƒe
kpɔkplɔ te, “Amesi me mate ŋu aƒo nu ato. Mate ŋu ana woanya
Nye Gbe. Togbɔ be akpɔ vlodoame hã, gake mana woanya Nye Gbe.”
Mikpɔea? Oo, Ẽ.
179 Vimadzimadzi, gbã. Ele be woatsɔe, ele be woanɔ te ɖe
vimadzimadzi ƒe vlodoame nu. Ele be Sara nanɔ te ɖe enu. Nenema
ke wòle be Zaxarya kple Elisabet hã nanɔ te ɖe enu.

180 Mikpɔ, egbe ɖa. Azɔ mele nyaa ɖe gblɔ ge. Mikpɔ egbe gbolo la
ƒe viwo ɖa. Ekplɔ dukɔwo de kɔmahatsɔŋkɔ ƒe politiki sededewo te,
gbolo la kple vianyɔnuwo. Mikpɔ alesi kɔmahatsɔŋkɔwo ƒe dzidzimea
ɖe tsi tre ɖa, eye alesi ame dzɔdzɔewo zu ʋee ɖa. Migaxa nu o. Minɔ
anyi kple Nya la. Nusianu sɔ gbe.
181 Woate ŋu aɖu fewu le ŋuwò, ayɔ wò be mlimlila kɔkɔe. Woate ŋu
ayɔ nusianu na wò, ŋkɔ vlo ɖesiaɖe ƒomevi. Gake, tɔ te ɖe afima ko,
Enye Nya la, Nya la ƒe vlodoame, yenye nusi amewo agblɔ le ŋuwò.
182 Ɖekakpui aɖe, ɖewohĩ anɔ afisia ŋdi sia. Enye xɔñye; Jim Poole,
ɖekakpui Jim, eƒe—eƒe amewo. Wobiae se nyitsɔa ɖe. Enyo, wonyrɔẽ
le afisia. Amea ɖe gblɔe nɛ, bena, “Ne woanyrɔ̃ wò le hamea ɖe me
ɖe, nukaŋuti medi hame gã aɖe, nane nenema oa?” Mikpɔea? Gake
ekpɔ Kekeli. Eyae ma. Mikpɔea?
183 “Ame madzɔmadzɔ ƒe viwo sɔgbɔ wu ame dzɔdzɔe tɔwo.” Ẽ ɖe.
Esɔ gbe. Ale gbegbe esiwo, nye amedzɔdzɔewo le ʋee! Mikpɔ ame
asiʋlo ʋee si nɔ anyi le Noa ŋɔli ɖa. Mikpɔea? Mikpɔ alesi wònɔ
le Sodom ƒe ŋkekewo me. Mikpɔea? Alesi gbegbe ame dzɔdzɔewo
le ʋee la!
184 Vi nenie nɔ gbolo la si! Ɖeko wòdzi viwo kɔ ɖi le mɔ xoxo la dzi,
gake wo katã wonye dzidehlɔm̃eviwo. Gbolo la gbolo wòdzina. Avu
la avu wòdzina.
185 Kristo la adzi amesiamina. Biblia la adzi ame dzɔdzɔe, eyata
ele be míatsɔ susu sia be míenye ame ʋeea ɖewo. Dɔmenyo nuka
gbegbe wònye!
186 Mikpɔ Efeso hame dzeani la ɖa, ame wuieve koe nɔ eme. Ẽ ɖe.
Mikpɔ hatsotso si le mía si egbe, le woƒe axadzi. Ẽ ɖe.

Luʋɔ enyi koe nɔ anyi le Noa ƒe ŋkekewo me.
187 Luʋɔ atɔ̃ ko wokpɔ le Lot ƒe ŋkekewo me, o, ene boŋ; Lot kple
srɔã, kple evianyɔnu eveawo. Ke nyɔnua trɔ zu dzekɔ le esi wòdo
go vɔ, elabena ekpɔ megbe. Le nyateƒe mea, ame etɔẽ do go le
ŋkeke ma me.
188 Ke Yesu gblɔ be, “Alesi wònɔ le ŋkeke mawo me.” Eɖo mía dzi
be míanɔ ŋudzɔ akpɔ nyuie. Alesi gbegbe ame dzɔdzɔewo anɔ ʋee!
Gake, alesi menɔ kpɔ tsã o la, fewuɖulawo ado vloe. Vimadzi-…Tsɔ
vlodoame ɖe vimadzimadzi ta, gbã. Míatɔwo!
189 Ele be maɖe abla. Mele…Nyemele…Medi be makpe ɖe mia ŋu
be míakpɔ ɖevi siawo gbɔ. Mido dzi miatsɔm vie. Mikpɔea?
190 Nemema tɔgbe ko amewo nɔna ɖaa si. Azɔ megale nyaa ɖe gblɔ
ge ake. Ke medi tso mia gbɔ be…Ke nyemenya ne wole elém daɖi,
alo womele elém o. Ke ne wole elém daɖi la, madi be miaɖo tom,

mi amesiwo le nyaƒoka sem. Migadae ƒu o, ke boŋ midzro eme kpɔ.
Ame gale abe alesi wònɔna kokoko ene. Ekafua Mawu ɖe nusi Wòwɔ
va yi ta; ekpɔa mɔ na nusi wɔ ge Wòala la; ke metsɔa ɖeke le eme na
nusi Wòwɔ kple esi wɔm wòle o. Ekafua Mawu ɖe nusi Wòwɔ va yi
ta; hekpɔa mɔ na nusi wɔ ge Wòala; ke metsɔa ɖeke le eme na nusi
Mawu le wɔwɔm la o, ke le afima la eda nu blibo la ƒu. Mexɔ se be
wose egɔme. Mikpɔea? Metsɔa ɖeke le eme na nusi wɔm Wòle la o!
Enya nusi Wòwɔ va yi; eye enya ŋugbedodo la kuɖe nusi wɔ ge Wòala
ŋu; gake eda nusi wɔm Wòle la kpɔkpɔ ƒu.
191 Oo, mi Pentekosteawo, ne mienye kpɔɖeŋu na ema o ɖe! Miele
mɔ kpɔm be nane nadzɔ: abe kokoko ene, ke edzɔ fifia le mia te, ke
mienyae o. “Zi neni gbegbe Metsɔ akɔ ɖe mia dzi, abe alesi koklonɔ
wɔna na eviawo ene, gake mielɔ̃ o.” Miebuna miaƒe kɔnyinyiwo kple
kɔmahatsɔŋkɔwo ŋu tsɔwu esi miebua Eƒe Nya kple Eƒe Gbɔgbɔ ŋu. Ẽ.
192 Vlodoame ka wònye na Maria! (Esime míele enu wum.)
Vlodoame ka wònye na Maria kple Yosef ɖe Eƒe Nya ta! Krismas ƒe
ɣeyiɣi me míele. Menɔ ɖoɖo wɔm be malé mi ɖi vie, gake miava
se gbogbotɔ le eŋu le radio dzi kple kplɔlawo ŋkɔ, kple bubuawo.
Vlodoame ka wònye na Maria kple Yosef be woaku ɖe Mawu ƒe
ŋugbedodo Nya la ŋu! Miɖo ŋku dzi, azɔ. Fewuɖulawo, amesiwo nɔ
ŋkuta hem, esi wokpɔ Maria sue la wòva le yiyim, kpɔ Yosef. “Gbolo
ɖe ge nàla.” Mikpɔea? Ke miɖo ŋku dzi, nɔviŋutsu, ahasiwɔwɔ nye
ku le ŋkeke mawo me. “Azɔ, ɖe èɣlae be womagawui o. Egbɔna vi
dzi ge na wò.” Eye, ke, miaɖo ŋku edzi, ɣesiaɣi la, Mawu nɔ dɔ wɔm
kpli wo, eye wòsɔ ɖe Nya la nu. Gake womenyae o. Mikpɔea?
193 “Ɖetugbui leaƒe lafɔ fu.” Yosef nya numa. Maria nya nenema,
elabena, le Nya si woŋlɔ megbe la, Mawudɔla aɖe ƒo nu na wo, heɖo
kpe edzi, alo ɖe Nya si woŋlɔ la tututu la ɖe go, esi le eme va ge.
Miganɔ drɔẽ kum azɔ o. Mibu tame. Gbɔgbɔ Kɔkɔe ɖi va anyigba dzi;
meƒo nu na ƒuƒoƒea katã o. Eƒo nu na woawo.
194 Yosef ɖe ŋku kpɔ nu. Eye hafi Mawudɔla la nasrãe kpɔ la, egblɔ
bena, “Enyo, azɔ, melɔẽ. Gake, menye ame dzɔdzɔe. Nyemate ŋu aɖe
nyɔnua ɖe nenema o.”
195 Aƒetɔ ƒe Dɔla aɖe ɖe eɖokui fiae, le drɔẽ me, hegblɔ be, “Yosef, wò
Dawid vi, mègavɔ̃ Maria srɔw̃ò la kpɔkplɔ va ɖokuiwò gbɔ o, elabena
fu si wòfɔ la tso Gbɔgbɔ Kɔkɔe la me.” Oo, míatɔwo! Akɔfafa kae nye
si! Mikpɔea?
196 Eye, Maria, le eƒe mɔ dzi yina vudo to. Ɖetugbui leaƒe sue la, si
xɔ abe ƒe wuiadre, alo wuienyi, le ŋutsua ɖe si ɖe srɔ̃ kpɔ tsã hedzi vi
ene la ɖem; nye ametsitsi. Ke enɔ…Gake elɔ̃ ŋutsua, ke—ke menya
nusitae o. Eye ŋutsua hã lɔẽ, eye menya nusita o. Ke woawoe kem le

afisia. Gbɔna, yina ɖe vudo to, be woaku tsi via ɖe, eye wònɔ nuawo
katã me dzrom kpɔ he—henɔ, Ŋɔŋlɔawo ŋu bum kpɔ, ɖikeke mele
eme o, eye kasia Dzo aɖe klẽ le ŋgɔ nɛ. Esi Dzo ma klẽ la, Mawudɔla
aɖe tsi tre ɖe afima.
197 Mebia ɖokuinye alesi gbegbe Maria akpɔ eɖokui sue? Ɖe miebu
numa ŋu kpɔa? Mebia ɖokuinye se be manye be ɖe wòvɔ̃ abe alesi
nye hã mevɔ̃ etsɔ va yi ene.
198 “Medo gbe na wò, Maria!”Medo gbe na wò gɔmee nye “tɔ te.” “Wò
susu neva nusi magblɔ na wò la gbɔ. Woyra wò le nyɔnuwo dome,
elabena ekpɔ amenuveve le Mawu gbɔ, eye èle Vi dzi ge. Esi menya
ŋutsu o, gake èle Vi aɖe dzi ge. Eye Elisabet wò ƒometɔ, si hã, tsi la,
eya hã fɔ fu, eye wòle vi dzi ge. Eye dzesi siawo lava me.”

Egblɔ be, “Aleke nusiawo ate ŋu ava me, manya, esi nyemenya
ŋutsu o mahã?”
199 Egblɔ be, “Gbɔgbɔ Kɔkɔe ado vɔvɔl̃i ɖe dziwò. Nu Kɔkɔe ma si
dzi ge nàla la woayɔe be Mawu ƒe Vi.”
200 Ɖe asi le fewuɖulawo ŋuti woagblɔ nusi dzro wo faa. Enyae nene.
Enyae be anɔ nenema, elabena Mawu gblɔ nenema.
201 Azɔ, aleke wòase le eɖokui me, le Vidzi la ŋukɔkɔ, alo aʋatsotso
ŋkeke si gbɔna la dzi, esime wòzɔ yina afima hekɔ Vidzi la ɖe eƒe
abɔwo me, nenema. Eye nyɔnuwo katã nɔ adzɔge nɔm nɛ, wo katã
kɔ vidziwo vɛ ɖe avɔ ŋɔŋɔẽwo me, be woatso aʋa na wo, eye kloe la
wo katã lé alẽvi ɖe asi le hehem. Ke eya tsɔ ahɔñɛ eve ɖe asi, hena
eɖokui ŋutikɔkɔ. Exatsa Vidzi la ɖe avɔ, si woɖe le kɔkuti si nɔa nyi
ƒe dzime la ŋu, kɔkuti la, avɔa ɖe si woblana ɖe nyi ƒe dzime. Emae
nye vikpavɔa ɖe si nɔ lãnuɖunu me. Womekpɔ naneke na Eyama o.
Wonye ame dahewo akpa. Ke ele tsi tre ɖe afisia.
202 Ɖikeke mele eme o be, nyɔnuwo katã tsitre ɖe adzɔge le ɖetugbui
la ŋu. Wogblɔ be, “Mikpɔea, edzi dzidehlɔm̃e vi.” Mikpɔ alesi Mawu
wɔa nuwo saga ŋutɔa. Oo, míatɔwo! Etsyɔ̃ nu Satana ƒe ŋkuwo dzi.
“Ŋunyɔñu ka gbegbe! Nu ƒoɖi ka gbegbe! Ahasiwɔwɔ nye. Numae
wònye. Enye ahasiwɔla.” Ema mena bena Maria ƒe dzi ƒe ƒoƒo sue la
tɔ te o. Wonɔ adzɔge Nɛ.
203 Wogale numa ke tututu wɔm egbe, hegale Eyɔm fifia be,
“Mlimlila kɔkɔe, alo wɔtsomitɔ,” alo nane.

Maria nya Amesi ƒe Vie nye ma. Ɖeko wòzɔ yi ŋgɔ, nenema ko.
204 Gake, oo, ɖe mele be woade dzesi hafi oa esime, Simeon, nɔ anyi
ɖe megbe le xɔa me, exɔ ŋugbedodo? Enɔ yiyim le afisiafi, nɔ nya gblɔ
ɖi. Egblɔ be, “Aƒetɔ la ɖe eɖokui fiam.” Hegblɔ bena, “Nyemakpɔ ku

o…” Ke ɣemaɣi la exɔ ƒe blaenyi kple edzivɔwo. “Nyemele ku kpɔ ge
vaseɖe esime makpɔ Eƒe xɔxɔ o.”
205 “Oo, Simeon, ètsi, vi. Wò—wò…Ŋutsu tsitsi ma ewɔ abe eƒe ta
dzi, minyae, ewɔ vi…Miɖe asi le eŋu ko. Wɔna aɖeke mele eŋu o.
Mate ŋu awɔ fu amea ɖeke o.”
206 Gake Simeon la Aƒetɔ ƒe Nya la nɔ esi, egblɔ be, “Mekpɔ Mawu
ƒe Gbɔgbɔ ɖiɖi ɖe dzinye. Metsi tre hekpɔ Eyama. Egblɔ nam bena,
‘Simeon, ènye ame dzɔdzɔe. Eye mèle…Mele wɔwɔ ge nànye ɖasefo
le afima.’” Uh-huh. Evɔ.

“Nukaŋuti Èbe yeawɔ numa ɖo, Aƒetɔ?”
“Ema nye Nye nya.”

207 Nye susue nye be, bene Wòate ŋu atrɔ dzokaxɔxɔ ɖe wo dzi, le
Ŋkeke ma dzi. “Miekpɔ ɖasefo. Nukaŋuti mieɖo toe oa?”
208 Le afima la Hana ŋkuagbatɔ tsitsi la, bɔbɔ nɔ anyi ɖe gbedoxɔ
me, nɔ gbe dom ɖa. Aƒetɔ la ɖee fiae bena, “Simeon tɔ dzɔ.” Amen.
Mate ŋu akpɔ ŋkeke ƒe kekeli to vo le viviti ŋu o, gake ate ŋu akpɔ
nu le didiƒe tsɔwu ame geɖe siwo si ŋku le egbe. Ekpɔ, le Gbɔgbɔ me
bena, Mesia ƒe vava gogo, Gbɔgbɔ la nɔ ʋaʋãm le eƒe dzi me.
209 Mikpɔ alesi Hame vi sue si nɔ afima la nɔa? Zaxarya, Elisabet,
Maria, Yohanes, Hana, kple Simeon; ame adẽ le ame milionwo dome.
Sigbe le Noa ƒe ŋkekewo me ene. Wonye ame adẽ. Mawu wɔ dɔ kple
wo dometɔ ɖesiaɖe. Wo katã wonɔ ɖekawɔwɔ me. Wo katã wova
ƒoƒu. Amen.
210 Le afii, Simeon tsitsi la. Le afii la wokɔ Vidzi sue la gbɔna ɖe xɔa
me. Mese nyaa ɖeke kuɖe eŋu kpɔ o. Afii Vidzi lae si. Eye le ɣemaɣi
Simeon nɔ anyi ɖe xɔa me, eye Gbɔgbɔ la va edzi, gblɔ bena, “Zɔ do
go, Simeon.”
211 Yee si zɔ yi, nɔ zɔzɔm, menya afisi wòyina o. Sigbe Abraham
ene, enɔ nane dim. Menya afisi wòle o, gake eyi dzi nɔ zɔzɔm. Le
ɣeyiɣia ɖe megbe ko la, etɔ te. Ke Gbɔgbɔ Kɔkɔe la anyagblɔ nɛ bena,
“Yee nye Si.”
212 Edo asi ɖa, xɔ Vidzi la le Maria ƒe abɔwo me, ɖe eƒe abɔwo me.
Ewu mo dzi gblɔ bena, “Aƒetɔ, ɖe asi Wò subɔla nadzo le agbe sia me
le ŋutifafa me. Nye ŋkuwo kpɔ Wò xɔxɔ la.” Nusi ŋuti amesiame nɔ
fewu ɖum le, nusi nyɔnuwo nɔ gbɔ ɖimee, Simeon gblɔ be, “Enye Wò
xɔxɔ la, Aƒetɔ.”
213 Eye le ɣemaɣi lɔƒo la, nyɔnu tsitsi ŋkuagbatɔa ɖee si gbɔna, nɔ
asi tsam le blukɔ me, nɔ eƒe mɔ dim to ameha la dome. Eye wòzɔ
va Egbɔ, eye eya hã gblɔ nya ɖi, elabena enɔ Eyama lalam. Egblɔ

na Maria bena, “Yi aƒo ɖe wò dzi, gake Aɖe ame geɖewo ƒe dzime
susuwo ɖe go.” Mikpɔea? Nusi wònyea?
214 Azɔ, masusui kpɔ bena, nyɔnuawo dometɔa ɖewo agblɔ bena,
“Azɔ mikpɔ numa ɖa! Mikpɔ ha ƒomevi si me tɔ wònye ɖa? Mikpɔe vɔ.
Mikpɔea? Eyae ma. Mikpɔ afisi wòlea? Ŋutsu tsitsi ma, ƒe tagbɔ kutsu.
Yee ma, le tsitre ɖe afima le ɖetugbui gbolowɔla gbɔ, le etem kpɔ be
yeagblɔ numa tɔgbe. Yee ma. Vi ma si nye dzidehlɔm̃e. Mikpɔ Hana
tsitsi ɖa, enɔ anyi ɖe afima, ete nuɖuɖu eɖokui ʋuu gbɔna kuku ge,
hele yiyim nenema. Egbe be yemase vivi abe míawo ene o. Gake, yee
ma, mikpɔe. Ate ŋu anɔ hatsotso ɖesiaɖe me le dukɔ sia me afii dzro.
Etso ƒome nyuia ɖe ŋutɔ me, mikpɔea, eye ate ŋu anɔ eme afima. Gake
yee nye ma. Mikpɔ amehatsotso ma tɔgbe si ƒoƒu ɖa?” Oo, ẽ. Amen.
215 Nu ɖeka ma kee egbe. “Wonɔ anyi ɖe Dziƒo nutowo me le Kristo
Yesu me, Gbɔgbɔ Kɔkɔe la kɔ wo ɖe dzi.” Kakaɖedzitɔe. Ẽ, amegã.
216 Oo, ɖe game via ɖe gale mía sia? Ele be magblɔ nyaa ɖe. [Ƒuƒoƒea
gblɔ be, “Ẽ.”—Tala.]
217 Kpɔɖeŋu bubu gale asinye le afisia, si kpɔm mele, le ɣemaɣi
esime Nya la nɔ ɖeɖem ɖe go la, nunyalawo.
218 Madi be ɣeyiɣi nanɔ asinye, Fred, na wò be nàxlẽ numa nam.
Ele wò akplo mea? [Nɔviŋutsu Fred Sothmann gblɔ be, “Ẽ.”—Tala.]
Mesusu be mia dometɔ geɖewo kpɔe le nyadzɔdzɔgbalẽ me.
219 Nusi Gbɔgbɔ Kɔkɔe gblɔ le tɔa to le afisia, anɔ ƒe blaetɔ vɔ etɔ̃ va yi
la, wogbugbɔ hee vɛ. Dzome 9 lia, heɖo kpe edzi, to ɣletivimenunya
me, bena—bena Yupita kple ɣletivi mamleawo, nɔ woƒe habɔbɔ’ me!
220 Xoxotɔa nɔ wo si ɣletimenunya ƒe kpedzi-…nuŋlɔŋlɔa kuɖe eŋu,
si wohe ɖe go. Ɣemaɣi tututue habɔbɔ sia va le ɣletiviwo siawo ƒe
ƒuƒoƒo me, eye woklẽ ɖe Babilon dzi tẽ, eye nunyala siawo dze eyome.
Miɖo ŋku dzia? Wova tso ga woƒe toƒefliwo me, heɖiɖi ʋuu te ɖa, tso
wo nɔewo gbɔ ake de kekeli-ƒe milionwo. Eye Yudatɔ nunyala ma
siwo nɔ Babilonia, kpɔ habɔbɔ sia si va ɣletivi mawo, ƒe ƒuƒoƒo me.
Etɔ̃ do go le wo dome, heƒo ƒu, zu agudze ɣletivi ma. Ke wonya to
Mawu ƒe Nya la me bena ɣeyiɣi lae nye ma, esime ɣletivi mawo ƒoƒu,
bena ele be Mesia nanɔ anyigba dzi.
221 Susu ma tae wodze mɔ, “Afika Wòle, afika wodzi Yudatɔwo ƒe Fia
la le? Afika Wòle? Afiaɖe! Elabena, ne ɣletivi mawo ge ɖe wo nɔewo
me, vaseɖe esi woƒe dzinu habɔbɔwo zu dzinu habɔbɔ gã ɖeka sia le
afii la, ne etɔ̃ mawo va ƒo ƒu la, Mesia lanɔ anyigba dzi le ɣemaɣi
me.” Eye esime woɖe zɔ ge ɖe woƒe toƒefliwo me la, ame mawo nya
be Mesia le anyigba dzi.
222 Wonye nufiala gãwo le woƒe dɔ me. Wonye ame ŋkutawo. Wonye
nufiala gãwo le woƒe mawusubɔsubɔ ƒe nunya me. Wonɔ ŋku lém

ɖe mawusubɔsubɔ gome le eŋuti. Eye wokpɔ ɣletivi mawo ɖe zɔ le
dziaƒo, Yupita kple Sarga, eye ale woɖe zɔ ɖo woƒe—woƒe fli me.
Eye wogblɔ bena, “Míenya be Mesia ma le afiaɖe. Alea la, ele be
Wònɔ Yerusalem, elabena afimae nye xexeame mawusubɔsubɔ ƒe
tanɔƒe, le Mesia ƒe kɔnyinyi me. Afima woƒe tanɔƒewo le. Afimae nye
kɔmatsɔŋkɔ ƒe tanɔƒewo. Afimae osɔfowo ƒe habɔbɔ gã la bɔbɔ nɔ
anyi ɖo.”
223 Eye wonɔ kposɔ dzi yina, ƒe eve, tso Tigris Tɔsisi la, eye woto
bafinyabali me kple avetsuwo me, henɔ mɔ zɔm, yina ɖe du la me,
woƒe dziwo yɔ fũ kple dzidzɔ.
224 Wonya ne ɣletivi mawo katã ku aɖɔ ɖe teƒea ɖe le afima. Ke esia
la, gɔ̃ hã egbe ɣletivimenunyalawo, gblɔ be, “Ne yewoate ŋu akpɔ,
ɣletivi mawo, woagava teƒe ma ake la, esia azu ɣletivi ɖeka, tso teƒe
si wonɔ tsi tre ɖo, le ekpɔm.” Gake ele be woanɔ tsi tre ɖe teƒe ma,
be woakpɔe. Amen. Amen.
225 Ekuɖe afisi èle tsi tre ɖo gbɔ. Ekuɖe nusi kpɔm nèle la gbɔ. Uh-
huh. Ẽ ɖe.
226 Ale wokpɔ esia, eye wodze eyome, ke wonɔ fli me tẽ. Meka afika
ke wole o la, eɖo ɖe fli me kpli wo. Ekplɔ wo. Mikpɔea?
227 Nenemae wòle be miaɖo Ŋɔŋlɔwo katã ɖe fli mee ma, nu ɖesiaɖe,
ekema minɔ fli me kpakple Ŋɔŋlɔawo. Mɔ ma ɖeka koe li. Akplɔ wò
yiɖe Egbɔ tẽ. Kakaɖedzitɔe awɔe.
228 Azɔ mide dzesii. Woawoe si va ɖo, le ɣli dom be, “Afika Wòle,
afika wodzi Yudatɔwo ƒe Fia la le?” Woge ɖe Yerusalem, Ɣletivi la
kplɔ wo ɖo afima, tẽ va ɖo kɔmahatsɔŋkɔ ƒe tanɔƒewo. Gake esi wotrɔ
ɖa le eŋu la, Ɣletivi la dzo le wo gbɔ. Woawoe kem ge ɖe dua me, le
yiyim gale gbɔgbɔm le mɔ dzi. Wosusu be Mawu ƒe dzidzɔ ayɔ dua me
fũ. Woyi gagbɔ le mɔa dzi, kple dzidzɔ, woyi, nɔ ɣli dom be, “Afika
Amesi wodzi wònye Yudatɔwo ƒe Fia la le? Míekpɔ Eƒe Ɣletivi esime
míenɔ Ɣedzeƒe, eye míava be míasubɔ Eyama.”
229 Miɖo ŋku dzi, Ɣletivi la, wotu ta ɣetoɖoƒegome. Wonɔ Ɣedzeƒe.
“Ɣetoɖoƒegome nɔ mía kplɔm, míekpɔtɔ le ŋgɔ yim. Kplɔ mí
ɖo…” Mikpɔea? Koŋ la wonɔ…Wonɔ…Enyo, Babilon kple India le
Palestinia ƒe Ɣedzeƒe, yiɖe dziehegome lɔƒo. Eye wonɔ mɔ zɔm ɖota
ɣetoɖoƒegome. “Ɖota ɣetoɖoƒegome,” minya ha mae, “míekpɔtɔ le
ŋgɔ yim. Kplɔ mí yiɖe Kekeli blibo ma gbɔ.” Mikpɔea? Woamawo,
nunyalawo, wotso ɣetoɖoƒe. Wodzo le Ɣedzeƒe, ɖota ɣetoɖoƒe, eye
wokpɔ Ɣletivi ma. Azɔ, ne ɖe wonɔ Ɣetoɖoƒe, hetrɔ nɔ ekpɔm ɖoɖa
la, Womakpɔe o. Mikpɔea?
230 Woawo la, esime woɖo afima, Ekplɔ wo tẽ ɖo afima, emegbe
Egblẽ wo ɖi. Eye wosusu be, “Eyae nye si. Ɣletivi la dzo, eyata eyae

nye si.” Wole dua me vɔ. Eyata, “Oo, míatɔwo” wogblɔ be, “amesiame
le ha dzim le dzidzɔ kpɔm. Mawu ƒe ŋutikɔkɔe klẽ ɖe nusianu dzi.
Eyata, míeva ɖo. Míenya bena míaƒe—míenya bena dɔ si míewɔ, esi
míekpɔ ɣletivi ƒe habɔbɔ ma, amea ɖeke, nufiala ɖeke, mate ŋu alia yi
dzi afima ahe ɣletivi mawo ƒoƒu o. Ke míenya, esime—esime ɣletivi
mawo va ge ɖe dzinu habɔbɔ ma me, eyae nye ɣeyiɣi si me Mesia
anɔ anyigba dzi. Mesia le anyigba dzi.”
231 Eye le ƒe geɖe aɖewo sinu me la, woawo gava to woƒe habɔbɔ me
ake, mikpɔea, eye ɣemaɣi la nunana aɖe va anyigba dzi. Mide dzesii.
232 “Mesia le anyigba dzi, esime—esime ɣletiviwo ƒe hatsotso ma
te ƒoƒu.” Eye wonya be Enɔ afima, ale woyi ɖe mawusubɔsubɔ
tanɔƒea, eye wonɔ, yigbɔe-yigbɔe yim le mɔdodo dzi, le kposɔ dzi, nɔ
gbɔgblɔm be, “Afika Wòle? Afika Wòle? Afika Amesi wodzi wònye
Yudatɔwo ƒe Fia la le? Míekpɔ Eƒe Ɣletivi le Ɣedzeƒe. Ele afiaɖe
le afisia. Afika Wòle? Afika Wòle? Afika Wòle?” Huh! Vlodoame
kae esi!
233 Woyi ɖe nunɔla gã gbɔ. Egblɔ be, ate ŋu anye be egblɔ be, “Nukae
le dzɔdzɔm ɖe mi amesiawo dzi? Tsyoo, mi wɔtsomitɔwo ƒe ha sia!”
Mikpɔea? Vlodoame ka esi, le nusi dzi woƒe asi su le dzɔdzɔmenunya
me la dzi! To Mawu ƒe ŋusẽ mee, wokpɔ Eƒe Ɣletivi la. Ke wonye
nunyalawo, ame dzeaɖaŋuwo. Eye wonɔ nu srɔm̃ le mawusubɔsubɔ
ƒe nunya me. Eye wonya bena, ne ɣletivi mawo ɖo afima la, Mesia
anɔ afiaɖe. Ke le afisia, teƒe si wòle be woanya esia le la, womenya
naneke kuɖe Eŋu o.
234 Mate ŋu asusui kpɔ be, ɖeviwo nɔ tsitre ɖe mɔdodo dzi, gblɔ
bena, “Ha! Mikpɔ numa ɖa. Ha! Wɔtsomitɔwo ƒe haa ɖee ma. Mise
ɖa, wole gbɔgblɔm be, ‘Afika Amesi, wodzi Yudatɔwo ƒe Fia la le?’
Womenya bena Herodes enye fia le afisia o. Womenya Bishop Ale
oa.” Oo, míatɔwo!
235 “Afika Amesi wodzi wònye Yudatɔwo ƒe Fia la? Míekpɔ Eƒe
Ɣletivi le Ɣedzeƒe.”
236 Wogblɔ bena, “Miva afii, mi nunyalawo katã, miva afii.” Uh-huh.
“Miva afii. Ɖe mi katã miekpɔ Ɣletivi aɖe le afiaɖea?”

“Oo, nyemekpɔ naneke Nenema tɔgbe o.”
237 “Mi ɣletivimenunyalawo miva afii. Ɖe miekpɔ Ɣletivi aɖe le
afiaɖe?”

“Gbeɖe. Gbeɖe.”
“Ɖe miekpɔ nane si wɔ abe enye amlima dzesia ɖe?”
“O. Míekpɔ naneke nenema o. O.”

238 Vaseɖe fifia hã, naneke o. Nu ɖeka ma ke. Womekpɔ naneke o.
Womate ŋu Akpɔe o.

“Uh, mina míayɔ o—osɔfowo vɛ. Miawo katã ya ɖe?”
“O. Míekpɔ Ɣletivia ɖeke kpɔ o.”

239 “Enyo, ekae kuɖe mi ɖekakpui siwo le gli la dzi, kpɔa ɣeyiɣi
la dzi ya ŋu? Ɖe miekpɔ ɣletiviwoa. Ɖe mienya nane…Mienya afisi
ɣletiviwo ƒe habɔbɔa ɖe le le dziŋgɔliwoa. Mienya ɣleti ɖesiaɖe. Ɖe
miekpɔ nanea?”

“Gbeɖe. Mímekpɔ naneke o.” Gake Enɔ afima.
240 Ŋutikɔkɔe na Mawu! Oo, míatɔwo! Ɖe miate ŋu Akpɔe oa? Ele
afima fifia, ke womate ŋu Akpɔe o. Enɔ edzi yim, le wo gbɔ laali, ke
womete ŋu Kpɔe o.
241 “Gbeɖe. Mímekpɔ naneke o. Oo, meyi ɖe afima. Nyemete ŋu kpɔ
naneke o.” Tsã ɖe, miekpɔe o. Miaƒe ŋku gbã akpa. Menye miatɔ
Wònye be miakpɔe o. Mikpɔea? Ne miaƒe ŋku gbã nenema la, tsyoo,
tsã ɖe, miele Ekpɔ ge o.
242 Amesiwo Mawu Aɖee fia la tɔ ko wònye. Woawoe nye amesiwo
Kpɔnɛ. Nenema ko wònɔna ɖaa. Kakaɖedzitɔe.
243 Noa koe te ŋu kpɔe be tsi le yame, minyaa, gake ame mamleawo
mete ŋu kpɔe o. Mikpɔea? Womete ŋu kpɔ be tsi le dziaƒo le afima o,
gake Noa ya kpɔe.
244 Abraham koe kpɔe be Sara lé vi ɖe asi. Esia le teƒe. Menye
fewuɖulawo o amesiwo gblɔ be, “Dukɔwo fofo, vi nenie le
asiwò fifia?”
245 Ale gbegbe míate ŋu aɖiɖi to Biblia me va yi, to nunyalawo kple
nyagblɔɖilawo dzi, keke va yi keŋ! “Xɔse enye kpeɖodzi na nusiwo
womekpɔna o la.” Wonya be Nya la ƒo nu tso eŋu, ke eyae si. Esia
enye eƒe kpeɖodzi la. Wokpɔe. Azɔ mide dzesii. Oo, míatɔwo!

“Míaƒe nunyalawo mekpɔ Ɣletivi sia o. Naneke meku ɖe Eŋu o.”
246 Nukaŋutie? Fifia, esi wole ekpɔm, esime woyi ɖawɔ ɖeka kple
hatsotsoa ɖe la, Ɣletivi la gblẽ wo ɖi.
247 Nenema ke wògale egbe. Eyae nye nusi wɔ be Kekeli geɖe tsina,
ele teƒe, eyae nye be woatsɔ ameɖokui aƒo ɖe hatsotsoa ɖe abe ema
ene la ŋu, esi Mexɔe se ŋutɔ hã, le ɖoƒe gbãtɔ o. Ke aleke wɔ ge
míala awɔ hamewo ƒe—ƒe ɖekawɔwɔ? “Aleke míele zɔzɔ ge ɖedu
ne mímeƒo se o?” Aleke nɔ ge hadede la le kuɖe…kuɖe esia ŋu le
afisia, xexeame katã, ha—hamewo katã, xexeame hamewo katã ƒe
ɖekawɔwɔ? Aleke míele ɖeka wɔ ge, esime míedidi tso mía nɔewo
gbɔ agbadroƒe milionwo? Mikpɔea? Aleke míele ewɔ gee? Nyanyui
hamewo kpeɖe mía ŋu, kpeɖe esia, kpeɖe ema, kpeɖe ema, kple

wo katã ƒoƒu, evɔ gake agaƒo ƒu kple gbegblẽ ƒe hatsotsoa ɖe tɔgbe
nenema.
248 Mawu le Srɔñyɔnu aɖe si le dzadze, kɔkɔe, si mewɔ ahasi o, si li
kple Eƒe Nya la dim. Esɔ gbe.
249 Yesu ƒe vlododoame ɖe Nya la ta. (Eye míele te tɔ ge, le minuti
ɖeka me.) Yesu kpɔ vlodoame ɖe Nya la ta. Mikpɔ afii. Aleke Wòate
ŋu atsɔ vlodoame, esi Wòtso Mawume, nye Mawu xɔ ŋutilã? Enye
Mawu, Eya ŋutɔ, si va zu ŋutilã.
250 Azɔ, minya be Biblia gblɔ nenema. “Míeƒo Asii. Mawudɔlawo
Kpɔe.” Mibu ema ŋu kpɔ ko. Mexɔ se Timoteo gblɔ nane nenema.
Mikpɔea? Bena, “Edze ƒã bena gãe nye mawusosroɖa ƒe nyaɣaɣla la;
elabena Mawu ɖe eɖokui fia le ŋutilã me, Mawudɔlawo kpɔe.”
251 Mawudɔlawo nɔ anyi le Eƒe dzigbe. Aleke gbegbe Mawudɔlawo
ɖe ŋku kpɔ anyime hekpɔ dzidzɔ, esime wokpɔ Mawu si zu ŋutilã
la le lãnuɖunu me. Amen. Mewɔ nuku o be wode asi ɣlidodo me
bena, “Egbe, le Dawid ƒe du la me la, wodzi Kristo si nye Ɖela la.”
Mawudɔlawo kpɔ dzidzɔ, eye woƒo woƒe aʋalawo ɖedu, eye le Yudea
ƒe to la dzi la, wonɔ ha dzim be, “Ŋutikɔkɔe na Mawu le dziƒo boo, eye
ŋutifafa nava anyigba dzi, amegbetɔwo ŋu woakpɔ ŋudzedze nyuie
le.” Wokpɔ Mawu ƒe Nya la, Si ŋu wonɔ ŋudzɔ le, be woakpɔe Wòava
me. Ke Eyae nye ma.
252 Azɔ, Satana mexɔ numa dzi se o, minyae. Egblɔ be, “Ne
Wòe nye…”

Mawudɔla la gblɔ bena, “Eyae wònye.” Vovototo lae nye ma.
“Nenye Wò la, wɔ ale kple ale. Na míakpɔ Wò nawɔe.”
Gake Mawudɔla la gblɔ be, “Eyae le afima.”

253 Nunyalawo kpakple woƒe mawusubɔsubɔ nunya la gblɔ be, “Eyae
le afima.” Amen.
254 Susu ma tae blematomenudilawo kple ɖesiaɖe le nenem nusiawo
dim le tome egbe, enye nusi ŋu wogblɔ nya ɖi le anɔ ƒe ʋeea ɖewo
va yi bena ava va me. Ke woawoe nye si le edim, le tome. Gbeɖe kpɔ
gɔ̃ hã wome…
255 Blemaŋutinya ɖeke meli si gblɔ be Pontio Pilato nɔ anyigba dzi
kpɔ o. Ɖe mienya nenema? Sukuvia ɖewo negblɔ nam afisi woƒe
blemaŋutinya le gblɔ be Pontio Pilato nɔ anyi. Gake dzimaxɔsetɔwo
ɖu fewu le eŋu hekonɛ, gblɔ bena, “Roma mɔmefia a—aɖeke meli
si ŋkɔe, dzi—dziɖula si ŋkɔe nye, Pontio Pilato o.” Gake anɔ abe
kwasiɖa adẽ va yi la, woku tomenu kpɔ dzogoedzikpe la: Pontio
Pilato, dziɖula. Oo, míatɔwo! Abunɛnya kae si!

256 Wogblɔ be, “Ramses aɖeke menɔ anyi kpɔ le blemaŋutinya
me o, Ramses si ɖu Egipte dzi.” Gake woku do kpɔ kpea ɖe,
blematomenudidi: Ramses la, evelia. Mide dzesi.
257 Eye wogblɔ be gli mawo meŋẽ dze anyi kpɔ o. Tomenudilawo nɔ
dowo ɖem ƒoxlã, eye, hafi nànya la, wohe nane ɖe go, le gume ke
afisi gli mawo mu dze anyi le le Yerixo, minyaa, esi woku kpẽawo.
Wogblɔ be, “Ema nye glitonya ko, ha aɖe si amea ɖe, dzi gbaɖegbe le
afima.” Ẽ ɖe. Fewuɖulawo gblɔ nenema. “Bena ema nye glitoto ko.
Naneke menɔ anyi kpɔ sigbe gliwo womu o, eye Yosua ku kpẽa ɖe,
eye wòheʋu du to gliawo dzi eye gliawo mu o. Numa tɔgbea ɖeke
menɔ anyi kpɔ gbeɖe o.” Eye Kristotɔ tomenudila xɔŋkɔa ɖewo yi
afima henɔ tomenu dim, elabena wonya be nenema wòva me. Eku
do goglo de afɔxexlẽ blaetɔ̃ kple edzivɔa ɖewo, le gume afisi blemanu
xoxo mawo tsi. Wokpɔ gliwo, siwo mlɔ wo nɔewo dzi, abe alesi Nya
la gblɔ ene.
258 Wogblɔ bena, “Naneke meli nenema tɔgbe be Dawid ƒo saŋku,
alo kasaŋku kpɔ o, elabena le ƒe alafa wuiatɔãwo me la womenya
kasaŋku haɖe o.” Wobe, “Naneke menɔ anyi nenema o.” Kristotɔ
blematomenudila aɖe ku do, le Egipte. Ƒe akpe ene va yi la,
kasaŋkuwo nɔ wo si. Amen. Oo, míatɔwo!
259 Wogblɔ, kuɖe Hebriviwo siwo wɔa kpewo kple nuwo nenema,
tso aƒlawo me, “Bena naneke meli nenema o.” Blematomenudialawo
yi ɖe afima heku do. Nuka wokpɔ? Ema enye dzɔdzɔmenunya. Nuka
wokpɔ? Dua ƒe gli siwo Hebriviwo tu la, kpeɖoɖo gbãtɔ la nye aƒlati
ƒiala ƒialawo; kpeɖoɖo evelia la akaloba via ɖe le eme; eye etɔl̃ia la
aƒlatia ɖeke mele eme, kura o. Oo, míatɔwo!

Dukɔwo le anyi dzem, Israël gatsi tre,
Dzesi siwo nyagblɔɖilawo gblɔ ɖi.

260 Ẽ, amegã. Nua katã va ɖo mía dzi azɔ, nɔviŋutsu, nɔvinyɔnu.
Nukaŋuti wòle alea ɖo? Le ƒe ʋee mamle siwo va yi me la, sinema
xexeame mewɔ nusi wòwɔ la kpɔ o. Le sinemataflo dzi la Cecil
DeMille ƒe ŋutinya kuɖe Se Ewoawo ŋu do. Le sinemataflo dzi la Yesu
Kristo ƒe agbeŋutinya do to Ben Hur dzi. Le sinemataflo dzi Tɔƒodela
Gã La, si nye Petro ƒe dzeɖoɖo la do. Kple mawusubɔsubɔ fefewɔwɔ
gã siawo katã siwo sinemawɔlawo gbe, heƒo ɖi, hetsɔ ƒu gbe tsã la.
Gake, Mawu, le Eƒe ŋusẽ kako la me, hee ɖe go nenema ke.
261 Fifi laa, nu mawo si wogblɔ va yi anɔ ƒe ʋeea ɖewo la, Mawu,
ƒe subɔla, gblɔe dahea ɖe, si menye la, megblɔ be, “Kekelia ɖe tɔ ɖi
heƒo nu nam, hegblɔ nusi mawɔ la nam.” Amewo koe hegblɔ be, “Eƒe
tagbɔ gblẽ vie.” Eƒe fotoe nye si le afii. Dzɔdzɔmenunya ɖe Fotoe.
Eyae nye ma. Enye Nyateƒe.

Megblɔ be, “Ku do vɔvɔl̃i ɖe nyɔnu la dzi.”
262 Wogblɔ be, “Vɔvɔl̃i, azɔ, numa nye abunɛnya. Ye ŋutɔ koe le
numa bum ɖe susu me.”
263 Eƒe fotoe nye ma. Mawu ana kpewo ado ɣli. Ŋutete le esi be
wòawɔ nusi Wòdi la.
264 Yesu, vlodoame ɖe Nya la ta. Mawu ƒe Vi si tso Mawume nɔ
tsitre ɖe afima, Emmanuel, vlodoame ka gbegbee! Ɖe asi nuvɔw̃ɔla
dzimaxɔsetɔ nabla Eyama, aɖe ta ɖe mo Nɛ, anyɔ̃ eƒe ge asiʋlo ɖeka,
eye aka atam Nɛ be wòawɔ nane. Vlodoame ɖe Nya la ta! Uh-huh.
Nukae? Be wowu Fofo la ƒe Nya ŋu. Oo! Gake, miɖo ŋku dzi, ele
be Wòatsɔ ku ƒe vlodoame la. Mawu, Amesi mate ŋu aku o, evɔ nye
Ame ɖeka si ko ate ŋu aku be wòaɖe nuvɔw̃ɔla. Ame bubua ɖeke,
ame evelia ɖeke alo ame etɔl̃ia ɖeke meli, ate ŋu awɔe o. Mawu Ŋutɔ
Ɖeka koe ate ŋu awɔ numa. Ke Eyae nye si.
265 Egblɔ be, “Amea ɖeke melia yi dzi kpɔ o negbe Amesi ɖi va la, si
nye amegbetɔ Vi si ke le Dziƒo fifia.” Amen.
266 Wogblɔ be, “Mía fofowo ɖu mana le gbeadzi.”

“Eye woku,” nenema Wògblɔ.
“Ke Wò ya ele gbɔgblɔm be Yenye Agbe Bolo la?”

267 Egblɔ be, “Hafi Abraham nadzɔ la, MENYE. Nye nye Agbe Bolo
la. Nye nye MENYE la.”
268 Wogblɔ be, “Mèxɔ ƒe blaatɔ̃ haɖe o, eye èle gbɔgblɔm bena ‘Yekpɔ
Abrahama’?”
269 Egblɔ be, “Hafi Abraham nadzɔ la, MENYE.” Eye hafi ɖe asi le
Eɖokui ŋu nuvɔw̃ɔlawo blae, kɔmahatsɔŋkɔ hame, Blae.
270 Miɖo ŋku dzi, le ŋkeke mamleawo me, Laodikea hame kesinɔtɔ
sia, woɖe Eyama do goe, gɔ̃ hã, le hamea me. Mikpɔ afisi wòɖo azɔa?
Ɖe miate ŋu akpɔ nusita mele ɣli dom tsitre ɖe nuɖoanyi la ŋutia?
[Ƒuƒoƒea gblɔ be, “Amen.”—Tala.]
271 Nukaŋuti Yesu naɖe asi le eɖokui ŋu nuvɔw̃ɔlawo Blae? Be
wòawu Nya la nu, ahe Mawu ƒe vlodoame vɛ, to ku me. Ele be Mawu
naku. Ele be wòazu ŋutilã ale be wòate ŋu aku. Yesu nya nenema.
Eƒo nu na wo tso eŋuti. Egblɔ be, “Migbã gbedoxɔ sia, eye mafɔe ɖe
tsitre ake.” Menye ame bubu nafɔe o. “Magafɔe ɖe tsitre. Le ŋkeke etɔ̃
me, magahee gbɔe ake. Miawo migbãe; magafɔe ɖe tsitre. Abe alesi
Yona nɔ bosro ƒe dɔme, ŋkeke etɔ̃ kple zã etɔ̃ la, nenema ke amegbetɔ
Vi la nanɔ anyigba ƒe dzi me.” Eye womese egɔme gɔ̃ hã o. Mikpɔea?
Vlodoame ɖe Nya la ta, Eyama—Eyama nye.
272 Azɔ, wokoe ɖo ku me, be wògafɔ ɖe Agbe Mavɔ me. Ele be
woawui gbã, bene Wòate ŋu afɔ na Agbe Mavɔ, be wòakplɔ amegbetɔ

ɖesiaɖe (si le Eƒe nɔnɔme) gbɔe va Agbe Mavɔ me, amesi alɔ̃ axɔ Edzi
se. Mikpɔea? Ezu amegbetɔ, ezu Xɔla ƒometɔ, eye wòle be wòatsɔ
kokowo katã ƒe vlodoame, kple fewuɖuɖuwo katã tɔ hã, abe Ehati
subɔla siwo va doŋgɔ Nɛ la. Abe Mose, abe Noa, abe ame mamleawo
katã siwo nɔ te ɖe koko nu ene la, ele be Wòanɔ te ɖe koko nu.
Nukaŋutie? Nya la nɔ Esi, eye Eyamae nye Nya la. Susu ma tae woko
Eya tsɔwu gbidii. Etso Mawume eye wònye Nya Ŋutɔ. Aleluya! Eyae
nye nusi wɔ Eyama.
273 Yesu gblɔ be, “Mi alakpatɔwo.” Egblɔ be, “Mitu nyagblɔɖilawo
ƒe yɔdowo, ke miawoe nye amesiwo tsɔ wo de eme afima. Wova
kpakple Mawu ƒe Nya, ke miexɔ wo dzi se o. Mieɖi fɔ ɖe wo dometɔ
ɖesiaɖe ta.”
274 Le Phoenix, ne Mawu lɔ̃ la, nyaa ɖe ƒom nyitsɔ va yi, mele nya tsɔ
ge ɖe dzidzime sia ŋu be ewu Yesu Kristo, Hegaklãe ɖe ati ŋu yeyee,
mele fɔbubu he ge daɖi le osɔfowo ƒe habɔbɔ la ŋkume, ne Mawu lɔ.̃
Woɖi fɔ le Yesu Kristo ƒe Ʋu ŋu, elabena wogaklã Eyama yeyee. Ẽ,
amegã. Mebu fɔ nu bliboa!
275 Petro bu fɔ wo, le Pentekoste Ŋkeke dzi. Egblɔ be, “Miklã Agbe
Fia la to ame vɔɖ̃iwo ƒe asi dzi, Amesi Mawu fɔ ɖe tsitre. Míenye
ɖaseɖilawo.” Ehe fɔbubu vɛ.
276 Mele Mawu ƒe Nya tsɔ ge, abu fɔ kɔmahatsɔŋkɔ ɖesiaɖe si li la,
kple ame ɖesiaɖe si le anyigba ƒe ŋkume si ɖi fɔ le Yesu Kristo ƒe
Ʋu ta. Mawu nekpe ɖe ŋunye be manye Eƒe lɔya le ŋkeke ma dzi.
Amen. Ẽ.
277 Oo, fewuɖulawo le fewu ɖum le Eŋu. Ɖe wodo Vloe. Gake enɔ
tsitre Kplii tututu. Amen. Oo! Mikpɔ nusi Wòwɔ ɖa. Enye Mawu ƒe
Vi, ekpe ku ƒe fu bene wòawu nuvɔ.̃ Ele be wòawɔ nenema. Ema…
Emae nye mɔnu ɖeka pɛ si li be woate ŋu awui. Eye Wòwɔ esia, hetɔ
te ɖe nu, elabena ame mamleawo katã wɔ nenema.
278 Elabena, tsã ƒe ame mamleawo katã xɔ Mawu ƒe Nya la le
dzidzeme suea ɖe me. Elabena, Yesu gblɔ nenema. “Be—be Aƒetɔ
ƒe Nya la va na nyagblɔɖilawo. Ke wo dometɔ kae,” nenema Wògblɔ,
“mia fofowo, miaƒe kɔnyinyi wɔɖoɖo la meƒu kpee wòku o mahã? Wo
dometɔ kae xɔ nyagblɔɖilawo? Emegbe miawo mitu woƒe yɔdowo le
woƒe ku megbe.” Ebe, “Miɖi fɔ le wo dada ɖe eme afima me.”
279 Emegbe la Edo lo na wo kuɖe weinbɔgbledela si dɔ, subɔlawo
wova la ŋuti. Wowɔ fu wo, emegbe wogblɔ mlɔeba bena, “Azɔ míawu
via, elabena eyae nye domenyila.” Mikpɔea? Oo, esi wokpɔ numa la
dzi ku wo. Mikpɔea?
280 Gake ele be Wòatsɔ vlodoame la. Ke le afii la Eɖe asi le eɖokui
Wobla, hekplɔe yi ɖe ku me, ale be woate ŋu awui, be wòahe Agbe

Mavɔ vɛ. Ŋutikɔkɔe na Mawu! Oo, ale gbegbe melɔ̃ Eyamae! Ahe
Agbe Mavɔ vɛ eye wòafɔ Mawu vi ɖesiaɖe ɖe tsitre, le agbenɔɣi
ɖesiaɖe me, amesiwo nɔ tsitre na Nya ma hetsɔ ŋukpe ɖe wo ɖokui
dzi. Esia le teƒe.
281 Ne ɖe Meva o la, Noa mafɔ ɖe tsitre o. Ne ɖe Meva o la, Eliya
mate ŋu trɔ va o. Ne ɖe Meva o la, Noa mate ŋu afɔ ɖe tsitre gbeɖe
o, ne ɖe Mete ŋu…ne ɖe Meva o la. Elabena, Enye Alẽvi si woɖo ɖi,
si va be wòatsɔ ŋukpe ɖo Eɖokui dzi, eye wòku ku la ɖe Mawu ƒe
Nya ɖesiaɖe si wogblɔ, eye ame dzɔdzɔe siawo nɔ tsitre na la ta. Ele
be wòanɔ nenema. Ame bubua ɖeke mate ŋu awɔe o. Mawu Ŋutɔ
ye, eye Wòva xɔ teƒe sia, bena Wòate ŋu axɔ aƒle ahana Agbe Mavɔ
Mawu vi ɖesiaɖe si nɔ tsitre na Nya ma ke eye wòkpe vlodoame ƒe fu.
Mawu vi ɖesiaɖe, to agbenɔɣia me, si te ŋu tsɔ vlodoame la, amea
ɖeke meli ate ŋu aɖee o, negbe ne ekpɔ Xɔnametɔ ma ƒe vava to
xɔse me.
282 Hiob kpɔ Eyama. Hiob nɔ tsitre ɖe afima, eye wogblɔ bena, “Oo,
adzame nuvɔw̃ɔla nènye. Ɖeko Mawu le fu wɔm wò, elabena ènye
adzame nuvɔw̃ɔla.”
283 Egblɔ be, “Menya be nye Xɔnametɔ le agbe. Eye Atsi tre le ŋkeke
mamleawo me le anyigba dzi. Ne nye ŋutilã nyẽwo ɖu nye ŋutilã sia
hã, gake, le nye ŋutilã me la makpɔ Mawu.”
284 Esrɔã gblɔ bena, “Nukaŋuti maƒo fi ade Eyama eye nàku oa?”
Egblɔ be, “Èɖi nu dahe ɖigbɔa ɖe.”
285 Egblɔ bena, “Èle nu ƒom abe nyɔnu abunɛtɔ ene.” Amen. Eyae ma
le afima. “Menya be Ele agbe, eye Ava tsi tre le Ŋkeke mamlea dzi.”
286 Ne ɖe Yesu meva o la, Hiob mate ŋu akpɔ xɔxɔ o, elabena Eyae
nye Alẽvi si wowu tso xexeame ƒe gɔmeɖoɖoanyi me. Enya Eƒe teƒe.
Enya Eƒe tsitrenɔƒe.
287 Numa tae, Maria de dzesi tsitrenɔƒe ma, gbemagbe esime wòdo
go va afima. Egblɔ be…“Ne ɖe nye…Nèle afisia la, nɔvinyeŋutsu
maku o.”

Egblɔ be, “Nɔviwò ŋutsu afɔ ɖe tsitre.”
Egblɔ be, “Ẽ, Aƒetɔ, le tsitretsitsi me. Enye ɖekakpui nyuia ɖe.”
Yesu gblɔ bena, “Gake NYE NYE tsitretsitsi ma. Ɖe èle esia xɔm

le sesema?”
288 Egblɔ be, “Ẽ ɖe, Aƒetɔ, mexɔ se bena Wòe nye Mawu ƒe Vi si
gbɔna ɖe xexeame.”

Egblɔ be, “Afika miɖii ɖo?” Oo! Ye koe ma. Um-hum.
289 Ede dzesii. Nyɔnu sue ma menɔ nya ma gblɔm o. Wonyã gbɔgbɔvɔ̃
adre sɔŋ le eme. Enya Mawu ƒe ŋusẽ, si ate ŋu aɖe dada dzimaɖitsitsi

kple nu ɖesiaɖe, ɖa le eme, esi ate ŋu aɖe, suku-kɔkɔ ƒe ɖokuitɔdidi
gbɔgbɔ ma ɖa le eme, eye wòawɔe nuwɔwɔ yeyee. Enyã gbɔgbɔvɔ̃
adre do go. Nyɔnu mawo si xɔ Eyama dzi se la, nya amesi Wònye.
290 Wonya nusi Wòate ŋu awɔ na wo. Nenema ke wonyae egbe, hã.
Esu ko be woaxɔe. Eyae nye nu evelia.
291 Eyae nye si. Egblɔ nenema. Eye Eyama…Ke minya nusi va
dzɔ. Oo!
292 Amesiwo katã akpe fu ɖe Nya ma ke ta la, Eyama ku ɖe numa ta.
Eya Ɖeka pɛ koe li ate ŋu aku, be wòawɔe, elabena Eyae nye Nya la.
Enye Nya la, Nya si ɖe ɖe go. Ame mamleawo katã la nyɔnyrɔ̃ ɖe eme
suea ɖe su wo si, gake afii enye Mawu ƒe blibonyenye, si le Eyama
me. Eganye numa ke egbe. Hebritɔwo 13:8, “Yesu Kristo nye eyama
ke etsɔ, egbe, yiɖe mavɔmavɔ me.” Miɖo to.
293 Mele enu wum, vavã. Mele ewɔ ge, ele ko be mawɔe. Megbɔ game
la ŋu boo.
294 Meŋlɔ nya ɖeka pɛ hã o. Ɖe Wòwɔea? [Ƒuƒoƒea gblɔ be,
“O.”—Tala.] Meŋlɔ nya ɖeka o. Nukaŋuti? Eyae nye Nya la. Nuka
wònye? Nya si woŋlɔ, Eya nye Nya ma ƒe ɖeɖe ɖe go. Ŋutikɔkɔe!
Whew! Azɔ mele sesem nyuie le ɖokuinye me. Enye Nya la. Mele
be wòaŋlɔ naneke o. Enye Nya sia si woŋlɔ la, Nya si woɖe ɖe go.
Ŋutikɔkɔe na Mawu! Enye eyama ke egbe, etsɔ, egbe yiɖe mavɔmavɔ
me. Enye Nya ma, Nya si woɖe ɖe go.

Miagblɔ be, “Ɖe esia le teƒea, Nɔviŋutsu Branham?”
295 Mikpɔ Yehowa si tsi tre ɖe afima tsã ma heɖo ƒuƒu ɖe ƒutsotsoe
mawo dzi le gama, heɖe mɔ ɖi na Israel be wòato me ayi.
296 Mikpɔ Yehowa le ŋutilã me, gblɔ be, “Ɖoɖoe, nezi.” Esime
ƒutsotsoewo nɔ gowo lɔm, le ahom me, eye gbɔgbɔvɔ̃ nɔ nu ɖesiaɖe
nyamãm, nenema, Egblɔ be, “Ɖoɖoe, nezi.” Eye wòɖo to Eyama;
yawo kple nu ɖesiaɖe. Enye Yehowa. Amen.
297 Yehowa ma si ate ŋu anɔ te ɖe afima tsã ana ahũ nadza, ɖe
anyigba eye wòazu abolo, be wònyi dukɔa ɖe.
298 Enɔ tsitre tsɔ tɔmelã atɔ,̃ alo, kpɔñɔvivi atɔ̃ kple tɔmelã eve, henyi
ame akpe atɔ.̃
299 Enye Nya la. Amen. Amen. Enye Nya la, eye Akpɔtɔ nye Nya la
ɖaa. Ke na nye kple nye aƒe ya la, míasubɔ Nya la.

Oo, medi be Makpɔe, ŋkume kple Ŋkume,
Fima madzi Eƒe amenuveve ha le;
Le Sika mɔwo dzi, makɔ nye gbe dzi;
Veve vɔ, daƒe hee, madzɔ dzi tegbe.

300 Oo, míatɔwo! Ẽ. Atsɔ vlodoame ɖe Nya la ta. Vlodoame aɖe li
yina kple Nya la. Minɔ tsitre ɖe Nya la dzi, eye mitsɔ vlodoame la.

Mina míado gbe ɖa.
301 Yesu, abe nyitsɔ zãme ene, Aƒetɔ, medo ɣli be, “O Yesu, nuka Èdi
be mawɔ? Nuka mate ŋu awɔ, Aƒetɔ? Esi mele nuwo kpɔm, henya
gaƒoƒo si me míele agbe le la, nuka mate ŋu awɔ, Aƒetɔ? Nuka mate
ŋu awɔ?”
302 Mele gbe dom ɖa ɖe nye hame sue si le afii la ta, Aƒetɔ. Nye
susuwo yi xevi suewo dzi le ŋutega la me, nusiwo va me la; eye
xevi kemeawo, nusiwo nye nu dzeaniwo. Ke ɖoƒe etɔ̃ wonye, Aƒetɔ.
Gake esi Mawudɔla mawo do ɖe afima la, xevia ɖeke magasusɔ o.
Gbedeasitsɔla suewo dzeani ŋutɔ, Aƒetɔ, gake mexɔe se be nane li le
klalo be wòadzɔ. Na be wòva me, Aƒetɔ. Mè mí eye nàwɔ mí ɖe Wò
mɔwo nu. Míenye—míenye tsu. Wòenye Zemela.
303 Le Krismas ƒe dzodragbe sia, Aƒetɔ, míeda akpe ɖe Mawu ƒe
nunana ta, elabena Mawu tsɔe le mía nam. Togbɔ be esiawo nye nane,
abe alesi míexɔe se le míaƒe dziwo me, trɔs̃ubɔsubɔ ƒe kɔsubɔsubɔ
nane hã kuɖe ŋkeke ma si wodze agbagba trɔe hewɔe abe—abe misa
ene, Kristo misa, gake míawo míeva le nɔnɔme ma me si nye Papagã
Blunya kple Krismas tiwo kple—kple atsyɔɖ̃oɖowo me o. Ke boŋ
míeva le Aƒetɔ Yesu ƒe Ŋkɔ me, be míasubɔ Dziƒo Mawu la, si vanɔ
ame me, zu ŋutilã abe míawo ene, henɔ mía dome, be wòaɖe mí; tsɔ
eƒe Ŋkɔ ƒe vlodoame, kpe vlodoame ƒe fu le atitsoga ŋu, be wòaɖe
mɔ xexeame ƒe nuɖoanyiwo nawu Emmanuel, ale be Wòate ŋu ahe
Agbe Mavɔ vɛ na mí.
304 Amekawoe míenye, Aƒetɔ? Amekawoe míenye, bene míasi le
vlodoame nu? Mawu, wɔ mí gbadagba kalẽtɔwo. Metsɔ nya siawo de
asi na Wò, Fofo. Ate ŋu anye be wolã kpokpokpo; alesi ɖeɖi te ŋunye
eye nu ti kɔ nam la. Gake, Fofo, na teƒeɖoɖo amesiawo le esi wobɔbɔ
nɔ anyi heɖo to la ta. Eye na be ŋusẽ si fɔ mía Aƒetɔ ɖe tsitre, Hetsɔe
ɖo mía ŋkuwo me le afisia abe Ɖela ene, le ŋkeke mamle siawo me
la, gbɔ agbe gbɔgbɔ ɖesiaɖe le afisia dzro, Aƒetɔ, te ɖe Aƒetɔ Yesu ƒe
Vava ŋu. Na be wòanɔ nenema, Fofo.
305 Yɔ dɔ dɔnɔwo kple fukpela siwo le mía dome. Bla abi na
dzigbãgbãwo. Aƒetɔ, míele…Míeto nu geɖewo me, nye dzi xɔ abikpa
geɖewo ɖe eŋu, Aƒetɔ, le aʋa sesẽwo me. Aʋawɔla xoxo menye. Kpe
ɖe ŋunye, Aƒetɔ. Mehiã Wò kpekpeɖeŋu. Ɖewomahĩ hehe sia katã li
na tameɖoɖoa ɖe. Mexɔe se be eli nɛ, Aƒetɔ. Kpe ɖe ŋunye, O Mawu.
Eye kpe ɖe hame sia ŋu. Eye yra mí katã, ɖedu.
306 Yra ɖevi suewo. Mele geɖe wo ŋu bum egbe, ɖevi sue, dahewo
ɖevi siwo makpɔ naneke axɔ le egodo afima o. Ke me—medo gbe ɖa

bena Nànɔ kpli wo eye nàkpe ɖe wo ŋu. Na wo Agbe Mavɔ, Aƒetɔ.
Emae nye dzeanitɔ la…eyae nye Krismas ƒe Nunana si dim míele,
eyae nye Yesu Kristo ƒe Agbe be wòaɖu míaƒe dziwo dzi aɖu fia.
Eyae nye nusi dim mele, Aƒetɔ.
307 Yra mí katã, ɖedu azɔ. Míetsɔ Nya siawo de asi na Wò. Na be
woage dze afisiafi si woage dze, Aƒetɔ. Afisiafi si dzi aɖe le ʋuʋu le
la, na be wòamie ɣeyiɣi dzeaniwo na ɖeɖekpɔkpɔ, le Yesu ƒe Ŋkɔ
me. Amen.
308 Amesiame si…Ame nenie lɔ̃ Eyama? [Ƒuƒoƒea gblɔ be,
“Amen.”—Tala.] Mieɖe abla ɖe eŋu ŋutɔ, alekee hã? Oo, melɔ̃
Eyama! Melɔ̃ Eyama. “Aƒetɔ, nuka Èdi be mawɔ?”
309 Migaŋlɔ be subɔsubɔ la fiẽ sia o. Minya gɔmeɖeɖe si le Krismas si
azɔ? Oo, Esiae nye nye Krismas ƒe nunana. Esiae nye Nya ma. Aƒetɔ,
ne ɖe mate ŋu aɖe asi le ɖokuinye ŋu ko, ne ɖeko mate ŋu adzo le
mɔ la dzi la ale be Wò Nya la nàɖe Esia, Ɖokuiwò ɖe go to eme afisia,
eyae—eyae nye nu gãtɔ wu si menya.
310 Azɔ mesusu be nanewo le wo si be woana ɖeviwo. Azɔ matrɔ
subɔsubɔ la ade asi na Nɔviŋutsu Neville. Mawu nayra mi.

Nɔviŋutsu Neville. 

